
TUTU CUU UU NI CADUHA TE
PABLU QUiHI" NDAHA NAYIU

NuU CORINTU

Té Pdbli cddiha-dé tuti quihi® ndaha Adyiu
Xindecu ichi XitohO Jesucristu ndéct fitttt Corinttl
1'Yuahu té Pablu cahar-i tnuhu Xitoho Jesucristu
chi duca» ni cachi Ya Ndioxi cunduu. Te caduiha-1
tutu-a ndihi té Timuteu tée ndecu ndihi-o ichi-ga
cuéndd daquixi-i ndaha nchohd fidyiu Xindecu ichi
Ya Ndioxi ndécu i Corint, te tutt-a cuu-xi tnaha
cuenda nchaa fidyiu cuu cuendd Ya Ndioxi xindecu
nchaa fiutl yindeéhu distritt Acdya. 2 Te Xica» tahu-i
nuu Tatd-6 Dutu Ndioxi ndihi nua Xitoho Jesu-
cristu sa io na chindee chitiu fiaha-ga xii-ndo, te
diu-ni ndi nduu-ga na cada te io vaha cuu ini-ndo
cundecu-ndo.

Té Pdblu cahdr-dé nchaa nacuda ndoho-dé

3 Te chi na cachi-6 sa lo vaha ini Dutu Ndioxi
Yaa cuu Tata Xitoho Jesucristu, te diu-ni Dutu
Ndioxi cuu-ga Yaa io cundahu ini fidha xii-o, te
diu-ni-ga cau-ga Yaa taxi tnuhu ndee ini. 4 Te cuéi
nandi ndoho-o ndecu-o dico diu-ni Dutu Ndioxi
taxi-ga tnuhu ndee ini xii-o, te duca" quide-ga
cueénda sa nchoéd cuafiaha-o tnuhu ndee ini xii
nchaa fidyiu ndndi ndoho ndecu, te diu-ni nchaa
tnihu ndee ini téxi-gd xii-o diu-ni nchaa tnthu
ndee ini-4» cudfiaha-o xii-yu. > Te Xitoh6 Jesu-
cristu io ni ndoho-ga, te duca» nchoo tucu io

ndoho-o, te duca" Io vai tnihu ndee ini nihi-6
ndécu ndihi-o chi ndécu-o ndihi Xitoho Jesucristu.
6 Te nchuhu nédndi ndoho-ndi ndécu-ndi cuénda sa
nchoho nihi-ndo tnuhundee ini cundecu ndihi-ndo
tenanihitahu-ndo. Te Ya Ndioxi taxi-ga tnuhundee
ini xii-ndi, te duca» quide-gad cuenda sa nchoho
tnaha-ndo nihi-nd6 tnihu ndee ini-a» te nanihi
tahu-ndo, te ducan cada ndee cada cahnu ini-ndo

ndoho- ndo datnd ndoh6 nchuhu. 7 Te nchuhu io
vaha sani ndaa ini- -ndi cuénda-ndo chi ndoho-ndo
datnd ndéhé-ndi, te ducar taxi YA Ndidxi tnuhu

ndee ini xii-ndo datnd taxi-ga xii-ndi.

8 Te nchohé fdyiu ndécu ndihi-ndi ichi Xitoho
Jesucristd cuini-ndi cachi tnihu-ndi xii-ndo nacuda
ni yaha-ndi ctnahd ni xindecu-ndi distritu Asid chi
dava-a» io ni ndoho-ndi, te luha-na te va ctindée
inf-ndi yéha-ndi nchaa tntinddho-4» ni ciu chi ni
xehndé ini-ndi sa va cacu-ndi. o Chi ni sani ini-ndj
sd ndiyi-nd cuu-ndi ni clw, te duca® ni yaha—nd1
cuéndd sd lo-ga quindad ini-ndi Y4 Ndioxi s& dit-ga
taunihnu fiaha-gd xii-ndi, te fia diti meée-ndi tau-
nihnu-ndi méé-ndi, te diu-ga ciu-ga Yaa dandoto
cuéi fdyiu sa ni xithi. 10 Te diu-ni-g4 ni tauni-
hnu fiaha-gd fid tid ni sahni fiaha fdyiu xii-ndj,
te diu-ni-gd tdunihnu fiaha-g4 xii-ndi cudi vitna, te
cutnuni ndad ini-ndi s dit-ni-ga taunihnu fiaha-ga
xii-ndi niu cudha» nud véxi te va cahni fadha fidyiu.
11 Te nchohd tnahd-ndo chindee fiaha-ndo xii-ndi
chi caha» ndihi-ndo Ya Ndioxi cuenda-ndi, te io
vai fidyiu cahdr ndihi fidhd-yu xii-gd cuénda-ndi, te
ducar Io vai fidyiu ndaca» tdhu-yu nuu-ga cuénda



2 CORINTIOS 1:12 iii 2 CORINTIOS 1:19
nchaa sa vaha quide fiaha-ga xii-ndi.

Té Pdblu cahdr-dé nd cuéndd fid tuu ni naydha-dé
flutt Corintt
12 Te fo vdha clu ini-ndi chi clUtnuni ini-ndi
sd cui-ndi cue tée cly ndda datnd cuini Y&
Ndioxi cunduu ndécu-ndi fiuyiu-a, te diu-ni duca»
quide-ndi sa cuu-xi-ndé chi mee-gd cliindahu ini
fidha-ga xii-ndi chindée fiaha-g4, te fid tud quide-ndi
datnd sani ini cue fdyiu fiuyiu-a. 13-14Nchaa nacuda
nduu tnihu chido tnuni-ndi ddquixi-ndi ndaha-ndo
cuu-Xi mee-ni tnuihu s4 fia tuu thu tecd tnuni-ndo,
Te nchoho sa cutnuni luha ini-ndé nacuda quide-ndi
ndéci-ndi, te cuini-ndi sa lo-ga vahatecu tnuni-ndo
cuenda sa Oré na quixi tucu Xitoho Jesucristuy, te
davé-a fo cada ninu fiaha-ndo xii-ndi datnd cada
ninu fiaha-ndi xii-ndo. 15 Te cuénda xid" nliu ni sani
ini-i yaha cahar-i au xito nua ndéci-ndo cuénda
fo cudii ini-nd¢. 16 Chi ni sani ini-i s oré quihin-i
distriti Macedonid te yaha cahar-i nuu ndécu-ndo,
te oré ndixi tucu-1 te naydha cahar tucu-i, te oré
nayaha cahar-i te taxi-ndo sd cuu ichi-i cuenda
quihin-i distritd Juded, duha ni sani ini-i ni ctw.
17 Te s& ducd~ fia tuu ni quixi coto faha-I xii-ndo
te cudana sani ini-ndo sa yuhu fia tuu ni sdha
vaha-1 cuénda nacuda ni sani ini-i cada-i, adi cu-
dana fayiu ndécu ichi cuehé ichi duha, chi cue
fNdyiu-4" tnaa cachi-yu sa cuu cada-yu ii» s sani
ini-yu cadd-yu te tnaa cachi-yu sa fidha. 18 Dico
Ya Ndioxi Yaa {o vdha quide ndda naha ndaa naha
caxi-ga sd nchuhu fia tau dama-ndi sa caha -ndi.
19 Te yuhu ndihi té Silvand ndihi té Timuteu danéhé

fidha-ndi xii-ndo cuéndé Xitoh6 Jesucristd Yad cud
Déhe Ya Ndioxi, te Xitoho Jesucristu cuu-ga Yaa fia
tuu dama-ga tnuhu cahdr-g4, chi cliu-gd Yad caha»
mee-ni tnithu ndaa tnuhu cuiti. 20 Te diu-ni Xitoho
Jesucristu cuu-ga Yaa quidé nchaa nacuaa ni cachi
Ya Ndioxi. Te sd cuéndd sd ducd" quide Xitohd
Jesucristu xia» cachi-6 sa io cahnu cuu Ya Ndioxi.
Te nchaa-o na cachi-6 sa dit-ni duca na cada-g4.
21Te mee Ya Ndioxi quidé-ga ndécu-ni-o ichi Xitoho
Jesucristu. Te diu-ni mee-ga ni cdha» naha-ga xii-o
cuéndd cunu cuechi-o nuu-ga. 22 Te Y4 Ndioxi ni
quide-ga sd nchoo cuu-o fidyiu cuu cuenda-ga, te
ni taxi-ga Espiritu-ga ni ngundecu ndihi-o cuenda
cutnuni ini-6 sd ndaa cada fiaha-ga xii-o nacuda ni
cachi-ga cada-ga.

23 Te Y& NdiOxi ndha-ga sd yuhu cahd» ndda-i na
cuenda vata quixi-ga-i quixi coto faha-i xii-ndo, te
vatd quixi-ga-i chi fid tuu cuini-i dandihu-i ini-ndo.
24 Te nchuhu fid tid tav-ndi cada yica fiaha-ndi
xii-ndo nacuda quindda ini-ndé Y4 Ndioxi, chi
sa sandda vaha ini-nd6-ga, chi nchuhd cuini-ndi
chindee tnlihu fiaha-ndi xii-ndo nacuda fo-ga cudii
ini-nd6 cundecu-ndo.

2

1 Te ni sani ndad ini-i sd va quixi ndihi-ni-i
quixi coto fiaha-I xii-ndo cuénda sd vd dandihu-i
ini-nd6. 2 Te nchohd cuu-ndé fdyiu taxi tnuhu
ndee ini xii-i cidi ini-i ndécu-i, te xig» nliu fia tau
cuini-i dandihu-i ini-ndé, chi ntiu duca® na cada-ite
va cundecu vaha-ga ini-ndd nacuda taxi-ndo tnihu
ndee ini xii-i. 3 Te xi3" nliu ni tendaha-1 tuta véxi

ndaha-ndo cuéndd sa oré quixi coto fiaha-1 Xii-ndo,
te dava-4» quini-i sd quidé-ndoé nacuda cudii ini-i
te fid diu da dandiht-ndd ini-i oré quexio-i, chi
nchoho tat-ndé cada-ndo sd yuhud cudii ini-i, Te
cutnuni ndad ini-i s nlu yuhu cudii ini-i te tnaha
nchohd cidii ini-nd¢ cuéndd sd duca» cudii ini-i.
4 Te ndahyu-i sd ndihu ini-i 0ré ni caddha-1 tutd
ni daquixi-i ndaha-ndo, chi io cuéhé sa sani ini-i,
te fia tuu ni daquixi-1 tutu-4» ndaha-ndo cuénda sa
dandihd ini fidha-i xii-ndo, chi ni daquixi-i cuenda
sa nchohd cutnuni ini-nd6 sa Io cuu ini Adha-i
xii-ndo.

Nacuda tau fidyiu Autt Corintu cadd-yu cuéndd "
Adyiu Aid tuut quide nddd

> Te na cachi tnuhu- xii-ndo cuenda i tée
ni quide i#» sa fia tud tau-dé cada-dé ndécu
ndihi-ndo, te ni quide ndahu-xi luha ini-i cuénda
sa& ni quide-dé-a» dico nchoh6 tnahd-ndé ni
dandihd-dé luha ini-ndé, te duha cachi-i sa luha-ni
ni ddndihu-dé ini-ndd cuéndé sa va cuidé-ga-i na
tnihu cdhd»-i. 6 Te nacuda ni ndatnuhu-ndo ni
quide ndaa-ndo cuéchi tée-a te sa ndoi-ga cuu
nacuda ni quide-ndo-dé. 7 Te vitna tau-ndo cada
cahnu ini-nd6 sa ni quide-dé, te cudfiaha-ndo
tnihu ndee ini xii-dé chi nuiu fidhd te va nihi
ndéeé-ga-de cada-dé sa vaha cuénda sd ndihu
ini-dé. 8 Te xid"» niu caha» ndahu-i nau-ndo sa cada
tUcu-ndo sa cuu ini-nd6-dé. ° Te diu-ni cuenda iha
cahdar-i #” nuu tutu sa sa ni daquixi-i ndaha-ndo,
te duca" ni quide-i xit6 ndéé fidha-i xii-ndo nlu
ndisa cuini-ndo cada-ndo nchaa nacuaa cahar-i.
10 Te ndéda-ni caa fidyiu na cada cahnu ini-ndé

ii" s4 quidé-yu, te tnaha yuhu cada cahnu ini-i
sd quidé-yu tucu. Te nuu 16 i sa xini Auhu-xi
cada cahnu ini-i te quide cahnu ini-i, te mee Xitohd
]esucristl’l naha-ga sa duaca» quide -1, te ducan quide-i
cuendd sd nchoh6 cuu-xi sa vaha xii-ndo. 11 Te
ducan te sdcuihnd va nihi-xi nad cada fiaha-xi xii-o,
chinchoo sa xini-0 nacuda quide-xi.
Té Pdblii ndihti ini-dé ndéct-dé futt Trods

12 Te ni xica-i cudhda -i fiut Trods cuendd yaca»
cahar-1 tnuhu s cahd» nacuda nanihi tahu-o6 tnuhu
Xitohd Jesucristy, te 0ré ni quexio-i te ni nihi-{ i~
ichi cahnu cdhan -1 tnihu-ga. 13 Dico i tuu ni ciu
vaha ini-i chi fid tuy ni nanihi-i té Titu tée ndecu
ndihi-o ichi Xitohd Jesucristy, nuu xid" ni quide
ndee ini tnaha-i ndihi cue fdyiu fiuu-an, te ni xica-i
cuahar-i distrita Macedonia.

Dagquetihti-6 yticu Aidvdha chi ndécu ndihi-o Xitohd

Jesucristu

14 Te taxdhu xii Y4 Ndioxi chi duca-ni sanu ichi
flaha-g4 xii-ndi nacuda cunuu-ndi N yucu fidviha
chi ndécu ndihi-ndi Xitoh6 Jesucristu, te mee Ya
Ndioxi séchiur flaha-gé xii-ndi cahar-ndi tnihu-ga.
Te cada ini-6 sa tnuhu-ga-a» cuu-xi datna " yucu
sa Io vaha saha» te ta Xxiténuu dic6-xi ndéni ni
cuu cuahdr. Te duca" sdtnahd-xi cuu tnuhu-ga
chi nchuht quidé-ndi nacuda ta xiténuu ndéni ni
cuu cudhan. 15 Te ctu-ndi datna dico i yicu sa
lo vaha sahda», te nacani cuenda Xitoho Jesucristu
nuu Ya Ndioxi, te dico yucu-a» nchitd cuéi nuu
Xindecu cue fiayiu sa ni nanihi tahu, te cuéi nuua
Xindecu cue fdyiu ta xita nihnu cudhd~. 16 Te
sS4 cuu-xi cué fdyiu ta xXita nihnu cudhar-a», dico

yUcu-a" cuu-xi datnd i sd sahni fiaha xii-yu, dico
sS4 cuu-xi cue Nayiu sa ni nanihi tahy, dicé yucu-a»
cuu-xi datnd i sa ndécd ini-yu, duca" satnaha-xi
cuu nchuhu, Te vitna chi cudha cuénda nuu na
cuu fdyiu sani ini-ndé ndacu cada nacuaa nduu
tnuhu cahdr-i-a. 17 Chi nchuhu cahgr-ndi tndhu Ya
Ndioxi dico fid tuud ndahu quidé-ndi ndihi tnihu-ga
datné xiquide dava-ga-giiedé, chi quide nd4a-ndi
cahar-ndi tntihu-gd, te mee-gé ni cachi-ga sa duca»
cada-ndi te ndéhe-ga sa nchithu quidé-ndi nacuda
ni cachi-gd, chi ndécu ndihi-ndi Xitoh Jesucristu.

3

Cuéndda inga nuu sd vdha ni cachi Yd Ndioxt
cada-ga fdyiu
1Te cuéi duha cahd»-ndintu-nd6 dico fid tud Xini
fiuhu-xi s clifiaha-ndi xii-ndo sa ciu-ndi cue tée
quide véha, te ni fid tau xini fivhu-xi cacanehe-ndi
{i" tutl nUU cahdr-xi sa cut-ndi cue tée vaha danéhé
naha xii-ndo datna xiquide dava-ga-giedé, te ni
fld tau xini fiuhu-xi s nchohd taxi-ndo i tutd
nuu cahar-ndé sa nchuhu cuu-ndi cue tée quide
vdha. 2 Te fd tud xini fiuhu-xi duca» cada-ndi.
Te cutnuni ndaa ini-ndi: s& nchohd cuu-ndo datna
" tutd sa lo vaha caha» cuénda-ndi. Te duca®
satnaha-xi cuu-ndo chi nchaa fidyiu nihi-yu tnuhu
nacuda quide-ndo ndecu-ndo, te xia" cutnuni ini-yu
s& nchithd cut-ndi cue tée quide véha. 3 Te nchoh6
cud-ndé cuénda Xitohd Jesucristu, te cuu-ndo
datna tutd-ga te tutd-a» ni tauchiir-ga xii-ndi ni
cadiha-ndi, te mee-ni ndihi Espiritd Y4 Ndi6xi ni

ngundeé tnihu-4- te fi dit ndihi tinda ni ngundeé.
Te fid diu i nUd yuu ni ngiindeé chi ini-ndé ctiu-xi
nuu duca® ni ngundeé tnuhu-a» te duca» satnahd-xi
cuu-ndo.

4 Te duha cahd~-ndi chi cutnuni nd4a ini-ndi sa
Ya Ndioxi quidé vaha fiaha-ga xii-ndi, chi ndecu
ndihi-ndi Xitohé Jesucristu. 5 Te nchuhd chi
ndacu-ndi quidé-ndi s& vaha dico fid diti meée-ndi
duca® ndacu-ndi quidé-ndi, chi mee Ya Ndioxi
chindée fiaha-g4 xii-ndi ntiu ndacu-ndi quidé-ndi sa
vaha. 6 Te mee Ya Ndioxi ni quide-ga sa nchuhu
ndacu-ndi cunu cuechi-ndi nid-ga cadhar-ndi nud
Adyiu cuéndd inga nuu sa vaha ni cachi-ga cada
Naha-ga xii-yu. Te sd vaha ni cachi-ga cada fiaha-ga
xXii-yu-4n fia tau #n-ni cuu-xi ndihi nchaa tndhu sa
ni xdha»-ga xii ndii Moisés ni chidé tnuni ndii, te
ducan chi espiriti Ya Ndioxi néhé chiu-xi nchaa
tnuhu sa cahar cuenda nchaa sa vaha-a». Te nchaa
tnuhu ni chido tnuni ndii Moisés, dandixi thu-xi
ini nchaa fiayiu ndecu ndihi tnuhu-a» sa cuita ni-
hnu-yu cuénda nchaa cuéchi-yu, dico cue fidyiu
ndecu ndihi Espiritd Ya Ndioxi fidyiu-4» ndécu
ndihi-yu tntihu ndee ini s cacu nihnd-yu.

7 Te tnuhu sa ni cdhd~ Ya Ndioxi ndéé dihna
nacuda cada fdyiu ni ngundeé-xi i#" nuu yuu
quehér. Te oré ni datlu ndii Moisés nacuda caha»
tnuhu sa ni caha» Ya Ndidxi ndeé nuu yuu-a» nuu
cue Ndyiu israél, te suuni ni tasa® nuu ndii te fia
tud-ga ni cuu cundehé-yu nuau ndii, te ducar-ga
ducar-ga quidé-xi datdsa"-xi nau ndii ni cuu Ha
tuu-ga duca® ni quide-xi. Te tndhu ndéé nuu
yuu-a» dandixi tuu-xi ini cue fdyiu sa cuita ni-

hnu-yu sa cuendad nchaa cuéchi-yu, te io vaha ni
quide-xi citnahd ningundecu ndihi cue fidyiu israél
tnuhu-a. 8 Te sa ducad» ni quide-xi xid" cutnuni
sd tnuhu caha» Espiritd Ya Ndioxi vitna uur-ga
ducar io-gd vdha quide-xi. 9 Te nuu duca" io vdha
ni quide-xi cutnaha ni ngundecu ndihi cue fidyiu
israél tnuhu sa dandixi tiu ini-yu sa cuita nihnu-yu
sa cuendd nchaa cuéchi-yu, te uur-ga ducar vaha
quide-xi vitna ni ngundecu ndihi-o tnthu s cahar
nacuda quide Ya Ndioxi cuénda s va cundécu-ga
cuéchi Adyiu nuu-ga. 10 Te va cachi-6 sa cutnaha
ni ngundecu ndihi cue fidyiu israél tnuhu ndéé nuu
yuu-a» io-ga vaha ni quide-xi, te fidha chi uur-ga
vaha quide-xi vitna cuendd tnuhu sa caha» nacuda
quide Y4 Ndioxi. 11 Te niu ducar io vaha ni quide-xi
cutnahd ni ngundecu ndihi Adyiu israél tnuhu sa
fa tud ni cudii, te uur-ga ducar io vaha quide-xi
vitna ni ngiindecu ndihi-o tnithu s v ndihi nihnu
tnahi-ga.

12 Te cutnuni ini-ndi s4 vd ndihi nihnu s4 dican
Io vaha quide-xi, nu xia {o vii io vaha cuu ini-ndi
cahan-ndi tnihu s ni ngindecu ndihi-o. 13 Te fia
tau quide-ndi datna ni x6o cada ndii Moisés, chi
ndii-a ni x¢o daddhu ndii nud ndii oré datdsa»-xi
nuu ndii cuénda sa va quini cue Hdyiu israél oré na
tuu-ga datdsa-xi nuu ndii. 14 Te cue fdyiu israél
fd tuu ni técu tnuni vaha-yu nacuda ni x6o danehé
fdha ndii Moisés xii-yu, te cuéi ndéé vitna fid tuu
técu tnuni-yu 0ré dacuahd-yu tnihu sa ni cahar Ya
Ndioxi ndéé dihna nacuda cada-ga, te cada ini-0 sa
datna sa ni xiddhu nud ndii Moisés yidahu nuii-yu
cuenda sa va cutnuni nuu-yu cundehé-yu te tecu

tnuni-yu, dico nuu tnahd tnuhu-yu ndihi Xitoho
Jesucristu te tecu tnuni-yu. 15 Te cuéi ndéé vitna
oré dacuahd-yu nchaa tnuhu sé ni chido tnuni ndii
Moisés nchaa nuu tutu ndii, te cada ini-6 sa datna
sd ni xidahu ntu ndii yidahu ndi-yu chi fid tad téca
tnuni-yu. 16 Dico cue fidyiu na tuha fiaha xii Xitoho
Jesucristu te técu tnuni-yu tnihu-ga. 17 Te Xitoho
Jesucristu i#"-ni cuu-ga ndihi Espiritu Ya Ndioxi, te
nchaa fdyiu ndécu ndihi Espiritd-ga fia tau-ga taxi
tnuni Adha ni " s fia tau vaha xii-yu. 18 Te datna
cuu " yutatd sd danéhé nud faha-xi xii fidyiu in
sd vaha, ducar sdtnahd-xi cuu-o chi quide-o0 nacuda
cdhar Nayiu sa lo cahnu cuu Xitoho Jesucristu, te
duca® uur-gd uur-ga td cundda-6 ndecu-o ichi-ga
datna quidé mee-ga quidé ndaa-ga. Te Espiritu-ga
quidé-xi duca® ta cundaa-o nuu-ga cuahar.

4

1 Te mee Ya Ndidxi ni cundahu ini fidha-ga
xii-ndi ni taxi-gd chiu® quide-ndi cahar-ndi
tnihu-gd, niu x{¥* fid t0G tnahi natdhu ini-ndi
cahdr-ndi tnihu-ga. 2 Te nchuhd daquee tihu-ndi
nchaandi tuhu sa fia tuu vaha quide dayuhu fiayiu,
chi nchaa xii* ciu-xi ii» sdcanuu si cuu-xi-yu,
te nchuhd fia tuu sani ini-ndi dandahu-ndi fidyiu
te ni fid tud sani ini-ndi dama-ndi nacuda cahar
tnuhu Ya Ndioxi, chi caha» ndaa-ndi nacuda tau-xi
cahan-ndi, te mee Ya Ndioxi ndha-ga nacuda ndiu
tnihu cahd"-ndi nud fdyiu, te Adyiu-4" cltnlni
ini-yu s& nchithu cahdr vdha-ndi. 3 Te cue fidyiu
Ad tau tecd tnuni nacuda nduu tnuhu sa cahar



2 CORINTIOS 4:4 Xi 2 CORINTIOS 4:8

nacuda nanihi tahd-6 cahar-ndi nui-yu, fdyiu-an
cul-yu fdyiu ta xita nihnu cudha». 4Te cue fidyiu-a»
cut-yu fdyiu fo saa ini-xi chi fid tuud cuini-yu
quindédd ini-yu tnihu Xitohd Jesucristd, te Xi¥» nitu
sacuithna cunuu-Xi nuu-yu te nihi-xi nacuda quide-xi
dadahu ndodo ini fiaha-xi xii-yu cuenda sa va técu
tnuni-yu tnuhu sd caha» nacuda nanihi tahu-yu, te
tnuhu-a» cau-xi tnuhu sa Io vaha chi cahar-xi sa io
cahnu cuu Xitoho Jesucristu, te cuu-ga datnd meéé
T&td-g& Dt Ndioxi. 5 Te nchuihd fid tid cahan-ndi
cuéndd s culd-xi mée-ndi niu-ndé chi cahar-ndi
cuéndd Xitoho Jesucristy, te cachi-ndi xii-ndo sa
dit-g& cud-ga Yad fo clnuu, te cachi-ndi xii-ndo
sd méé-ndi ciu-ndi dic6-ni cue tée xinu cuechi
sd cuu-xi-ndd, te ducar quide-ndi nacuda cuu vii
cuu vdaha ini Xitoh6 Jesucristu. ¢ Te Ya Ndioxi Yaa
ni dayéhé ndéé cutnaha nee fiuyiu ni cuu, Yaa-a»
ni cachi-gd sa Xitoho Jesucristu cada-ga nacuaa
tecd tnuni-0 sa io cahnu cuu mee Ya Ndioxi. Te sa
ducar ni quide-ga te cada ini-6 sa datnd tnuhu sa
ni dayéhé-ga ini-o.
Io quinddd ini-6 Yd Ndioxi

7 Te nchuiihtd ndéct ndihi-ndi tnhu Xitoho Jesu-
cristy, te tnuhu-ga cuu-xi datna i* sa io vaha fiuhu
#in Xiti quidi fluhu, te nchuihd cut-ndi datnd quidi-an.
Te ducan sdtnahd-xi ctiu-ndi chi tnihu-gé io cahnu
cuu-xi te mee-ndi fidhd, te duca» ciu nacuaa
cutnuni sa méé Ya Ndioxi quidé-ga nchaa sa vaha
te i dit mee-ndi. 8 Te cuéi io nddho-ndi ndéci-ndi

dico nihi-ndi nacuda quide- -ndi ta4 ydha-ndi nchaa
tnundoho-a» cuahd»r, cuéi dma sa ndetu vii-na

quehndé ini-ndi s4 vd ndacd-ndi yaha-ndi nchaa
tnundoho-an, dico ndacu-ndi ydha-ndi. 9 Te cuéi
nanducu faha fdyiu cuini-yu nd cada faha-yu
xii-ndi dico fid tiu dafia fiaha Y4 Ndioxi xii-ndi,
te cudi canihd-yu xii-ndi dico cicu-ndi fid tuu
sahni flahd-yu. 10 Te ndéni ni cuu cudhdr-ndi xica
ctu-ndi, te cdcu cdcu cahni Adha-yu xii-ndi datna
ni quidé-yu Xitohd Jesucristy, te duca" yaha-ndi
cuenda cutnuni sa ndécu tuu XitohO Jesucristu
andiu te chindee fiaha-ga xii-ndi. 11 Te nchuhu
nini ndécu-ndi fiuyii-a te nchaa-ni nduu cdcu cécu
cahni fiaha fdyiu xii-ndi sd cuénda Xitoho Jesu-
cristy, te duca” yaha-ndi ndéci-ndi cuéndéd cutnuni
sd Xitoho Jesucristti ndéct ndihi fiaha-gé xii-ndi
cuéi va cudii yiqui cufii-ndi cundecu-xi. 12 Te
sd dican cdcu cdcu cahni fiaha Adyiu xii-ndi xi3n
nchohd uur-ga ta nihi ndéé-ndo cuahd» ndécu-ndaé
ichi Xitoho Jesucristu.

13 Te iin tée ni xindecu ndéé sanaha ni chidé
tnuni-dé nuu tutu Ya Ndioxi nuu cachi-xi: “Yuhu
ni sandad ini-i Ya Ndioxi nuu xia» ni cdha -1i”,
duha ni cachi tée-a». Te datnd-ni ni sani ini
tée-an ni cahar-dé te diu-ni ducan sani ini nchuiha
tucu nuu xian cachi-ndi: “Sandaa inji-ndi Ya Ndioxi
nuu xia" cahar-ndi”, duha cachi-ndi. 14 Te clutnuni
ini-ndi s& niu na cut-ndi te Y4 Ndioxi dandoto
flaha-gd xii-ndi datnd ni déndétd-ga Xitohd Je-
sucristy, te tnaha nchohd duca» cada faha-ga
xii-ndo, te davé-a» candeca fiaha-gd xii-o quihin
nucundecu-o nuu-ga. 15 Te nchuhu ndndi cliu sé ta
ydha-ndi véxi cuéndd nchohé ngundecu vaha-ndo,

te ducan cuita caya-ga nayiu ngundecu vaha sa xii
Ya Ndioxi, te diu-ni duca cuita cuu vai-ga fidyiu
ndacd" tahu-yu nuu-ga te cachi-yu sa io cahnu
cuu-ga.

16 Te xia» nuu nchuhu fia tad tnahi natdhua
ini-ndi ndécu-ndi ichi Xitoho Jesucristu, te cuéi
yiqui cufid-ndi tad xau-xi cudhar dico ini-ndi chi
uur-ga uur-ga ta nihi ndéé-xi cuahan. 17 Te nchaa
sa nd6h6-ndi fiuyit-a fid tid cachi-ndi sa cau-x{ i
tniinddho cahnu vihi, chi tnaa-ni duha ndoho-ndi,
te s& diihd nddho-ndi nandi ndoho-ndi ndécu-ndi
fuyliu-a te Ya Ndioxi io vaha cada fiaha-ga xii-ndi
nduu na saa-ndi nud ndécu-gd, te diu-ni ducar
cada fiaha-gd xii-ndi ni caa ni quihin. 18 Te nchuhu
fid tud nchicd® nihnu-ndi sé tlu ndéhe-ndi ig
Nuyiu-a, chinchicu" nihnu-ndi sa vata quini-ga-ndi
ndécu andiu, te duca» quide-ndi chi nchaa s tlu
ndéhe-ndi i6 fuyiu-a va cudii-xi cundecu-xi, te
nchaa sa fia tau tiu ndécu andiu xid® cudii-xi cun-
decu-xi ni caa ni quihi».

)

1 Te yiqui cufiu-6 cuu-xi datna ii» vehe, te
vehe-a» fia tau cudii-xi, te duca" satnaha-xi cuu
yiqui cufiu-0 chi va cudii-xi, te na saa nduu va
cindécu-gd-6 ndihi yiqui cufid-6, te Ya Ndioxi
taxi-ga " yiqui cufiu saa sa cuu-xi-o, te xia» cuu-xi
datnd i" vehe sd fia tau ni caduha cue fdyiu
Nuyiu-a, chi mee Ya Ndioxi ni caduha-ga vehe-ar te
vehe-4" cudii-xi cundecu-xi ni caa ni quihin andiu.
Te ducan satnahd-xi cuu yiqui cufiu sa taxi Ya

Ndioxi xii-o chi cudii-xi cundecu-xi ni caa ni quihis.
2 Te nchuihu ndécu ndihi-gad-ndi yiqui cufiu-ndi sa
ndéct ndihi-ndi vitna te sama cuini-ndi s io ndihi
taxi Ya NdioxI yiqui cufiu sdad cundecu ndihi-ndi.
3 Chi mee-gd va dafia-gd sa dica»ni cunduu-ndi
cundecu-ndi, chi dai taxi-gd yiqui cufiu sda-a»
xii-ndi. 4 Te nini ndécu-ndi ndihi yiqui cufiv-ndi
vitna fo sani ini-ndi te ndihd ini-ndi, dico fia diu
sd duhd quide-ndi te fid tiu-gd tnaha ini-ndi cun-
decu-ndi ndihi yiqui cufiu-ndi, chi cuini-ndi sa
Y3 Ndioxi o ndihi taxi-ga yiqui cufii sda nduu
taht-ndi, chi xi¥» cudii-xi ni caa ni quihi te yiqui
cufiu-ndi sa td ndihi nihnu cudhar-a va_cudii-xi
cundecu-xi. 5 Te duca” tnahi ni cachi Ya Ndioxi
cunduu sa ducd” nduu tahu-o yiqui cuiiu saa-a», te
ni taxi-ga Espiritu-ga ni ngundecu ndihi-o cuénda
cutnuni ini-6 sa ndaa taxi-ga yiqui cufiu saa-a»
nduu tahu-o.

6 Te x{¥» nllu nchuhd nihi ndéé-ndi ndécu-ndi,
te cltnuni ini-ndi s& nini ndecu-ndi ndihi yiqui
cufit-ndi sd& ndécu ndihi-ndi vitna te vata
sad-ga-ndi cundecu-ndi mei nuu ndécu Xitoho
Jesucristd. 7 Te duca® cutnuni ini-ndi chi sandda
ini-ndi Y& Ndioxi ndéct-ndi fiuyid-a cudi fia tau
Xini-ndi-ga. 8 Te io vaha cliu ini-ndi ndécu-ndji, te
sani ini-ndi s& vaha-gd sa nilu va cindécu-ga-ndi
ndihi yiqui cufid-ndi sd& ndéci ndihi-ndi vitna.
Te duca» sani ini-ndi chi vadha-gd cundecu-ndi
mei nuu ndécu Xitohd Jesucristu. ° Te io nducu
ndee-ndi quidé-ndi nacuda cuu vii cuu véha ini

Xitoho Jesucristu vitna ndécu-ndi fiuyit-a, te diu-ni
ducan cada-ndi cugi oré va cindécu-gd-ndi. 10 Te
dacuitii sd nchda-6 ciindecu-o niu Xitohd Jesucristt
ii" nduu, te dava-a» mee-ga caha»-ga te niu nasa
nduu chiur ni quide-o iin iin-0, nu ni quide vaha-o
adi fia tuu ni quide vaha-o, te nacuda nduu chiur
ni quide-o ii" iin-0 te duca® nduu sa téxi-gd nduu
tahu-o.

Nacuda ni cuu ni ngtindecu vdha-o ndihi Yd Ndiox{

11 Te nchuht quiythi ini-ndi nacuéa cada Xitohd
Jesucristt, ndu xi3" cahdr-ndi tnihu-ga nud fdyiu
cuéndd Xinu ini-yu tuha fiaha-yu xii-gd. Te mee
Ya Ndioxi sa ndha-gd nacuda quide-ndi ndécu-ndi,
te sani ini-ndi s& nchoho cutnuni ini-ndé nacuda
quide-ndi ndécu-ndi. 12 Te s& duhda cahdr-ndi te va
céni ini-nd6 s& nchitht cahéd» vdha-ndi cuénda-ndi
nacuda nchohé cuu vaha ini fidha-gd-ndo xii-ndi
te fidhd, chi duha caha»ndi cuéndd sa nchohé
nihi-nd6 tnithu cdhd" vaha-gd-ndé cuéndd-ndi nua
Ndyiu. Te duca® nihi-ndd tnuhu cufiaha-ndo xii
cue Ndyiu quide ninu mee-xi, chi cue fidyiu-a» fia
tuu quide cuenda-yu ndsa ndecu ini-yu. 13 Te nliu
nchoho sani ini-ndg sa lucu- ndi cuéndd nacuda
quide-ndi ndécu-ndi te cuu-xi cuendad Y& Ndidxi,
adi nu sani ini-ndé sd fia tud luci-ndi cuénda
nacuda quide-ndi ndécu-ndi te cuu-xi sa vaha sa
cuu-xi-ndé. 14 Te quide-ndi nacuda cuini Xitohd
Jesucristu chi cutnuni ini-ndi s4 Io cliu ini-g& nchaa
fidyiu, te duca" xini nd4aa-ndi sa ni xihi-ga cuénda
nchad-yu, te xia» ntu cada ini-6 sa datna tnuhu

s4 nchda fdyiu ni xihi-yu ndihi-g4. 15 Te duca»
ni xihi Xitoho Jesucristu cuenda nchaa fidyiu chi
cuini-ga sa nchaa-yu cundecu-yu cada-yu nacuaa
cuini méé-ga te va cdda-yu nacuda cuini meé-yu,
chi mee-ga ni xihi-ga te ni ndoto-ga cuénda cuu-xi
sd vaha s4 cuu-xi-yu. 16 Te xii» ntu nchuhu fa
tu-ga nd sani ini-ndi cuéndd tnaha fdyiu-ndi nlu
nandihi-yu adi fia tiu nandihi-yu datnd ni xo cani
ini-ndi citnaha ni xindecu-ndi ichi cuéhé ichi duha,
te dava-a» ni xdo cani ini-ndi cuéndé Xitohd Jesu-
cristu datnd sdni ini cue fidyiu ndécuichi cuehé ichi
duha vitna. 17 Te nchaa nchoo fidyiu ni tnaha tnihu
ndihi Xitoho Jesucristu ni nduu-o datng i fdyiu
saa, te duca» chi fia tuu-ga quidé-o datna ni xdo
cada-o cutnaha ni xindecu-o ichi cuehé ichi duha,
chiningiita-o quide-o mee-na s vahate nchaa xii»
CuU-Xisd saa sa cuu-xi-o chi vata quini-ga-o cada-o.

18 Te duca quide-o ndecu-o chi mee Ya Ndioxi
quidé-ga sa duca" cada-o cundecu-o. Te Xitohd
Jesucristt ni quide-g4 ni nguindecu vaha-o ndihi
Ya Ndioxi vitna, te duca» chi mee Ya Ndioxi
duca® tnahi ni cachi-gd cunduu, te diu-ni mee
Ya Ndioxi ni taxi-gd chiu® quide-ndi cahar-ndi
tnuhu-ga nacuda ngundecu vaha cue fidyiu ndihi-ga.
19 Te duca" chi mee-ga ni cachi-ga sa Xitohd Je-
sucristu cada-ga nacuda nucundecu vaha nchaa
nchoo cuée fdyiu ndecu fuyiu-a ndihi Ya Ndioxi.
Te nchaa fidyiu ni tuha faha xli-gd fia tau-ga sani
ini-ga sa fdyiu-a» nachahu-yu cuéchi-yu nuu-ga. Te
mee Ya Ndioxi ni taxi-g4 chiu® quide-ndi cahar-ndi
tnuhu-gd nuu fAdyiu nacuda ngundecu ndihi fiaha
vdha-yu xii-gd. 20 Te Xitohd Jesucristu ni cachi-ga

s nchithtl cahdr-ndi tnihu-ga niu nchaa fidyiu, te
s4 duha quide-ndi cahar-ndi tnihu-ga te quide-ndi
nuu Ya Ndioxi cahdr-ndi yuhu-ga, te X3 nilu cahar
ndaht-ndi niu-ndé sd tnahd tnihu-ndo ndihi
Ya Ndioxi cuénda cundecu vaha-ndo ndihi-ga, te
duha cahar-ndi chi duca» cachi Xitohd Jesucristt
cada-ndi. 21 Te Xitohd Jesucristu cud-ga Yaa fia tau
tnahi cuéchi-xi, dico Ya Ndioxi ni quide fiaha-ga
Xii-ga datnd i fdyiu ndecu cuéchi-xi, te duca" chi
Xitohd Jesucristu ni xido-ga cuéchi nchaa nchoo
Ndyiu fiuyiu-a, te duca" ni xido Xitoho Jesucristu
nchaa cuéchi-o cuénda sd niu na tnaha tnuhu-o
ndihi-ga te cudiu-o nuu Ya Ndioxi, te duca” ni cuu
chi mee Ya Ndioxi duca” ni cachi-ga cunduu.

6

1 Te nchoo ii*ni cluu-o quide chiu*-o cuenda
Ya Ndioxi nuu xia® caha» ndahu-ndi nug-ndo sa
va dicé-ni duca» cundedého-ndo tntuhu Ya Ndioxi,
chi cada-ndo nacuda na chindee fiaha-ni-gd. 2 Chi
mee-ga cachi-ga i» xichi nuu tutu-ga nuu cachi-xi:
Saa nduu te cundahu ini fidha-i xii-ndo chindee

Naha-1 cueéndd nanihi tahu-ndo,
te ni sda nduu tau-xi sa cundahu ini naha-i xii-ndo
chindee Naha-i cuenda nanihi tahu-ndo, niu
xia® ni xindeddho-i tnuhu ni cdha~-ndo te
ni chindee fiaha-i xii-ndo nacuda nanihi
tahundo. . R
Duha cachi-ga nuu tutu-ga. Te vitna cuu-xXi nduu
cundahu ini fidha Ya Ndioxi chindée faha-gd, te
cuu-xi nduu nanthi tahu-o.

3Te nchuhu fia tau quide-ndi i sa fia tau tau-ndi

cada-ndi sa cuu-xi fdyiu, chi culni-ndi s va caha»

cueéhé-yu cuéndd chiu® quide-ndi. 4 Te nchaa
sd quidé-ndi ciu-xi nacuda cutnuni ini cue fidyiu
s& nchihu xinu cuéchi-ndi nuu Ya Ndioxi, te {o
quide cahnu ini-ndi cuénda nchaa sa ndéhé-ndi,
chi néndi quide fiaha fidyiu xii-ndi, te duca»-ni
ta quide cahnu ini-ndi cuéi nandi-gd nchaa sa ta
ydha-ndi véxi. 5 Te duha ta ydha-ndi véxi, niu
caniha fidyiu Xii-ndi, niu chihi fidha-yu vecad, nau
cudd ndeé fidha fidyiu xii-ndi xicuéhé faha-yu, te
fo ndoho-ndi quidé-ndi chiu® YA Ndioxi, te dma
xidi-ndi te dma fida tuu xidi-ndi, te dma nihi-ndi
sd xéxi-ndi te dma fid tuu nihi-ndi. 6 Te quide
ndaa-ndi ndéci-ndi, te clitnuni vaha ini-ndi nacuda
cahd" tnuhu Y4 Ndioxi, te quide cahnu ini-ndi
cuéi nandi quide flaha Adyiu xii-ndi, te clndahu
ini-ndi tnaha fAdyiu-ndi, te quide-ndi nchaa s viha
nacuda chindee fiaha Espiritu Ya Ndioxi xii-ndj, te
16 ndisa ini-ndi ctd ini-ndi cue tnaha fdyiu-ndi.
7Te danehé-ndi Adyiu mee-ni tnihu ndaa, te nchaa
chiun quide-ndi te quide-ndi nacuda chindee fiaha
Y4 Ndioxi xii-ndi, te cuéndad s quidé ndia-ndi
ndécu-ndi nilu xii" nihi ndéé-ndi daqueée tihu-ndi
nchaa sa cuehé sa duha. 8 Te dava fidyiu quide
ninu fidh4-yu xii-ndi, te dava-yu tnihu cuéhé tnihu
duha cahdr-yu xhdn-yu xii-ndi, te dava-yu xicdhan
véha-yu cuéndé-ndi te dava-yu xicaha» cuehé-yu,
te dava-yu cachi-yu sd dandahu-ndi fidyiu dico fia
ndaa chi caha" ndda-ndi. 9 Te davé-yu cachi-yu
sd Na tau xXini-yu nd fdyiu clwu-ndi, te dava-yu

cachi-yu s xini-yu yoo ctiu-ndi, te dava-yu cuini-yu
cahni fidha-yu xii-ndi dico vata cahni fidha-ga-yu
chi ndécu-ni-ndi. Te io ndgho-ndi ndéci-ndi ichi
Y4 Ndioxi, te cuéi ndoho-ndi dico fid tut cliu-xi sé
cuu-ndi. 10 Te cuéi ndihyi ini-ndi dico fid tau dafia
ndeé-ndi sa cudi ini-ndi, te ciu-ndi cue tée ndahu
dico sanu ichi-ndi vai fidyiu ichi Y4 Ndioxi cuénda
ngundecu vaha-yu sa cuénda-ga, te cuéi fia tua na
ndéci ndihi-ndi dico fia tiu nd ciméni xii-ndi.

11 Te nchohd fdyiu ndecu ndihi-i ichi Xitoho Je-
sucristi ndéci ftd Corintd fo ctw ini fidhd-ndi
xii-ndo, te ni ylhu ni ini-ndi cah&r-ndi nchaa tndhu
cahar-ndi sd ciu-xi-ndo. 12 Te nchuhu chi ni yihu
ni ini-ndi cuu ini fidha-ndi xii-ndo, dico nchohé
chi fa tau duca" quide-ndo sa cud-xi-ndi. 13 Te
yuhd cahd» ndahu-i nid-ndé datnd quidé in tée
clu tata oré cahar ndihi-dé cue déhe-dé sé ni yuhu
ni ini-nd¢é ctw ini Adhd-nd6 xii-ndi datnd quidé
meée-ndi ciu ini fidha-ndi xii-ndo.

Nchoo ctw-o datna ii» vehe Ya Ndioxi

14 Te cue fidyiu fid tud sanddd ini tnuhu Xitohd
Jesucristt, te vé cid #i"nuu-ndo ndihi-yu cada-ndo
datna xiquidé-yu, chi dii* cuu nchaa sa viha te diin
cuu nchaa sa cuehé sa duhd, te fiumi nchicanchii
ndihi nid chi Aa tau i#*ni cuu-xi. Te ducar
sdtnahd-xi cuu nchaa sa vaha ndihi nchaa sa cuehé
s& duh4 chi fig tau #°-ni cuu-xi. 15 Te diu-ni duca»
fa tau #"-ni cuu Xitoho Jesucristu ndihi sacuihna,
te diu-ni duca® fii tud #n-ni cuu fidyiu sandaa ini
Naha xii Xitohd Jesucristd ndihi fidyiu id tiu sandaa
ini Ndha xii-ga. 16 Te diu-ni duca» sdtnaha tucu-xi

cuu vehe Ya Ndioxi ndihi nchaa sa cachi fidyiu cliu

ndioxi ni caduiha cue tée fiuyit-a, chi va cud quihi

ni iin Xi3n xiti vehe-ga. Te nchoo ctw-o datna vehe

Ya Ndioxi Yad ndécu tiu andiu, chi mee-ga cachi-ga

nuu tutu-ga nuu cachi-xi:

Yht v4 cumédni cundecu-i ndihi-yu ndéni ni cuu
na cundecu-yu,

te diu-ni yuhu cuu-i Ndioxi-yu,

te meé-yu cuu-yu fidyiu ciu cuenda-i.

Duha cachi-g4 nuu tutu-ga. 17 Te x{d» nuu cachi

tucu-ga inga xichi nuu tutu-ga nuu cachi-xi:

Chi ta quee tnuu nchaa fayiu fid tud sandaa ini
fidhd xii-i,

te va cani ini-ndd cada-ndo ni i~ sd cuehé sa duha,

te ducar te queher cuenda fidha-i xii-ndo,

18 te yuhu cuu-i Tata-ndo,

tenchoho cuu-ndo cue déhe ducur-i, ndihi cue déhe
yoco-,

duha cahar yuhu Yaa io cahnu cuu.

Duha cachi-ga nuu tutu-ga.

1Te sa ducdr Io vaha caha» Ya Ndioxi sd cuu-xi-0
nuu xia" cahdr-i doho nchoho fdyiu io cuu ini-i s&
duur duur dafia-0 nchaa sa cuehé sa duhd, chi
nchaa xid» fid tau cuu-xi sd vaha sa cuu-xi ini-6
ndihi yiqui cufiu-6, te cada-o nacuda tau-xi cun-
duu nacuda cundaa-o nuu Ya Ndioxi, te cada-o sa
néhé-o sa yifituhu nuu-ga.

Cue fidyiu fiutt Corinti quidé vdha-yu

2 Te ni yuhu ni ini-ndé chi cuu ini fdha xii-ndi,

chinchuhu va yoo ii" quide uhu ini-ndi, te ni va yoo

iin dacuita nihnu-ndi, te ni va ydo iin dandahu-ndi.
3 Te s& duhd cahan i te va cani ini-ndé si ii» cuéchi
dacaa-i diqui-ndd, chi datnd sa ni cachi-{ xii-ndo
sa yuhu io cuu ini fiaha-i xii-ndo, te cuéi vitna
ndécu-ga-6 fiuyiu-a adi cuéi na cuu-6 dico diu-ni
ducar cuwu inf fidha-i xii-ndo. 4 Te yuhu io vdha
sani ini-i cuenda-ndo, te duca» io vaha cahar-i
cuenda-ndo, te io ndecu ndihi-i tnuihu ndee ini
cuénda-ndo, te fo cudii ini-i sd cuéndd-ndé cuéi
nandi ndoho-i ndihi dava-ga-giiedé ndéct-ndi.

5 Te nchihi cutnahd ni sdha~ndi distritu
Maceédonid, te fid tiu tnahi ni ndétatd-ndi cuénda
nchaa sd ni yahandi chi fo ni ndoho-ndi cuénda
nchaa sd ni quidé-yu, chi io ni cuandeé faha-yu
xii-ndi, te io ni sani ini-ndi nilu ndsa-ga yaha-ndi
ni cuu. 6 Dico Ya Ndioxi ni taxi-gd tnuhu ndee
ini xii-ndi oré ni quexio té Titd nuu ndécu-ndi, te
diu-ni Yad-a» cuu-ga Yaa safaha-ga tnuhu ndee
ini xii cue fidyiu ndihu ini-xi. 7 Te ducar ni taxi
Y4 Ndioxi tnthu ndee ini xii-ndi cueénda sa ni
quexio té Titu nuu ndécu-ndi, te Ad did-ni si
cuéndd ni quexio-dé chi ni nihi tucu-ndi tnihu
ndee ini cuéndd ni cani-dé cuéndd nuu-ndi sa
nchohé ni safiaha-ndo tnuhu ndee ini xii-dé, te
ni cachi tnthu-dé xii-ndi sa nchoho io cuini-ndé
ciha" ndihi flaha-ndo xii-ndi, te ni cachi tnuhu
tucu-dé xii-ndi sa nchohé io ndihu ini-ndé cuénda
nacuda cuu ndecu-ndo ni cuu, ndihi cuenda sa io
sani ini-ndo6 cuenda-i, te sa duca» nduu cuendu ni
cani-dé nuu-ndi nlu xi3" {o ni cudii ini-.

8 Te nchohé ni ndihd ini-ndé cuéndd tnihu
cahar-i nuu tuty sa ni daquixi-i ndaha-ndo, te oré

ni nihi-i tnithu sa ndiht ini-ndé te tnaa-ni ni ndixi
Cuéchiini-i s ducar ni quide-i te datnuni id tuu-ga
ni ndixi cuéchi ini-i. 9 Te vitna ni ndihd ini-nd¢, te
Xid» ni quide-xi ni ndixi cuéchi ini-ndo sa fia tuu
quide vdha-ndo ndécu-ndo ni cuu, te ni cudi ini-i
dico fid dii cuéndd s ni ndihd ini-ndé ni cudii
Ini-1 chi cuenda sa ni ndixi cuéchi ini-ndo, te ni
ndihd ini-ndé nacuda ni cuu véaha ini Ya Ndioxi,
te xid" nlu ni cuu-xi i* sd vaha sa cuu-xi-ndo
cuenda tnuhu ni cahar-i te fid tuu ni cuu-xi i" sa
cuehé sa cuud-xi-ndo. 10 Te nchoo nlu na ndihu
ini-6 nacuaa cuu vaha ini Ya Ndioxi, te ndixi cuéchi
ini-0 te nuu N4 tau quide vaha-o ndécu-o, te sa
ducanr quide-o te nanihi tahu-0, te va ndihu ini-6 sa
ducan ni quide-o, te dava fiayiu Xindecu ichi cuehé
ichi duha ndihu ini-yu dico fia tid ndixi cuéchi
ini-yu cuénda nchaa sa fia tua vaha quidé-yu, te sa
ducd" quidé-yu te cuita nihnu-yu. 11 Te sd duca»
ni ndih1 ini-ndé nacuda ni cuu vaha ini Y& Ndioxi,
te xid» nuu nducu ndee-ndo quide-ndo nchaa
nacuda tau-xi cunduu, te vitna ni yuhu ni ini-ndo
caha»-ndo sa quidé vaha-ndo, te io cudéé-ndo nuu
méé-ndo sa fia tuu quide vaha-ndo ndécu-ndo ni
cuu, te yuhu-ndé ndeécu-ndo cuenda sa fia tau
quide vaha-ndo ni cuu, te io ni Xxdhu* ini idha-ndo
xii-i, te ni nducu ndéé-ndo ni quide ndaa-ndo
cuenda tée ndecuéchi ndécu ndihi-ndo, te sa duca»
ni quide-ndo te xid" ni cutnuni s& méé-ndo na
tua cuéchi-ndo. 12 Te ni caduha-i tutu ni daquixi-i
ndaha-ndo, te ni quide-ndo nacuda ni cahar-i, te
sa ducar ni quide-ndo xid" ni cutnuni ini-ndo6 sa
Io cw ini fdha-ndo xii-I. Te Y4 Ndidxi ndha-ga
sa dit cuénda xii» ni daquixi-i tutt ndaha-ndo, te

fia div-ni cuénda sa sani Ini-i cuénda tée ndecuéchi
ndécu ndihi-ndo, te ni fia diu-ni cuénda fidyiu ni
dandihd tée ndécuéchi-a ini-xi ni caddha-i tuta
ni ddquixi-i ndaha-ndo. 13 Te cuéndd sa quidé
vaha-ndo _ndécu-ndo xid" cau-xi tnuhu ndee ini
ndécu ndihi-ndi.

Dico fa diu- -nj xian chi tnaha io cudii Ini- -ndi
cuéndd sd 1o cudii ini té Titd, te ducar cudii ini-dé
chi nchohé ni safiaha-ndo tnihu ndee ini xii-dé,
14 Te yahu N4 tau cucaha™ nau-i sa ni caha» vaha-i
cuendd-ndo nuu té Titu cutnahd vata quixi-ga-dé
nuu ndécu-ndo, chi ni cutnuni ini-dé sa ndaa
cahd» vaha-i nacuda quide-ndo datna cuu-xi sa
ndad nchaa tnihu dacuaha faha-i xii-ndo. 15 Te
vitna io-gd vaha cuu ini té Titu cuénda-ndo, chi
ndacuini-dé sa nchaa-ndoéio vahanitnii-ndonchaa
tnuhu ni cahd»-dé nuu-ndog, te ndacu tucu ini-dé
sa ni queher cuénda vaha-ndo-dé, te ni dattiu-ndo
nuu-deé sa io ni quiyl‘lhl'l ini-ndo sa va ndacu-ndo
cada-ndo nchaa nacuda tau-xi cunduu. 16 Te io

cudii ini-{ cuéndd-ndo chi cutnuni ndaa ini-i s fia
tuu dafandeé-ndo quide-ndo nchaa nacuaa tau-xi

cunduu.

8

Io vdha cuu ini-6 chindee tnaha-o

1 Te nchoh6 fdyiu ndécu ndihi-ndi ichi Xitohd
Jesucristu cachi tndhu-ndi xii-ndo nacuda quide
Niaha Ya Ndioxi xii cue fidyiu Xindecu ichi-ga ndécu
distritu Macedonid, chi io chindee fiaha-ga xii-yu
cuendd sa quidé vaha-yu ndecu-yu. 2 Te cuéi ndoho
vihi-yu ndéct-yu dico io-ni cudi ini-yu, te cuéndé
Xid" nUu ni yuhu ni ini-yu ni saca" tnaha-yu dihun»

sd cuu-xi tnaha fdyiu-yu, te fid tau tnahi ni xinduu
dii-yu cuéi io ndahu-yu. 3 Te fid dit-ni nacuda ni
sani ini-yu ndacu-yu caca" tnaha-yu, chi ni quide
yica Ini-yu ni sacad» tnaha-ga-yu, te yuhu cachi
tnihu nddé-i xii-ndo sa ni yuhu ni ini-yu ducar
ni quidé-yu. 4 Te io ni cdhar ndahu-yu nuu-ndi
cuéndd sé cudha-ndi tnihu sa tnaha-yu chindéé-yu
dava-gda cue fidyiu ciu cuendd Ya Ndioxi. > Te fid
dit-ni nacuda ni sani ini-ndi ni quidé-yu, chi ni
xido-gd-yu ni quide vaha-yu, te duca" chi meéé-yu
ni sani ini-yu sa cdda-yu nchaa nacuda cuini Ya
Ndioxi, te datnuni duca» te ni cachi-yu sa cuu
cadd-yu nchaa nacuda na ciifiaha-ndi xii-yu. Te
duca® ni quidé-yu chi duca» ni cuini méé Ya Ndioxi
cunduu. 6 Te sd ducd» ni quide fidyiu-4» nuu
Xi¥" cahdr ndahd-ndi nuu té Titd sa quixi thcu-dé
nuu ndécu-ndo cuendd daxinu cava-dé chiu" sa
sa ni nguita-dé quidé-dé dataca-dé dihur sa sa ni
nguita-ndo saca tnaha-ndo, te duca» quide-ndo
chi cundahu ini-ndé tnaha fidyiu-ndo. 7 Te nchohé
cuu-ndo fdyiu io ngodonuu quide nchaa sa vaha,
te io vdha sandda ini-ndo Xitoho Jesucristy, te io
vaha cutnuni ini-nd6 nacuda cahdr tnuhu-ga, te
io vaha dacuaha-ndo fdyiu tnuhu-ga, te io nducu
ndee-ndo quide-ndo mee-ni sa vaha, te duca" Io
clu ini idha-ndé xii-ndi, te sa dicar quide-ndo nuu
Xign cahd" ndahu-i nud-ndo sa ngoddé nuu-ga-ndo
cada-ndo sa cuu-xi tnaha fidyiu-ndo.

8 Dico yuhu 14 tuu tauchiur-i sa dica» cada-ndo,
chi cuénda-ni sa cachi tnuhu-i xii-ndo nacuda quide
dava-ga cue fdyiu ndécu ichi Xitoho Jesucristu,

chi cue fdyiu-4" ni yuhu ni ini-yu quidé-yu sa
vaha sd cuu-xi tnaha Adyid-yu, te cachi tnuhu-i
xii-ndo nacuda quidé-yu cuénda cutnuni nilu ndsa
cada-ndo nuu ndisa sa cuu 1ni-ndé cué tnaha
fAdyiu-ndo. ° Te nchoho sa xini-ndod sd Xitoho Je-
sucristu io cundahu ini fidha-ga xii-o, te io vaha
ndécu-ga ni cuu te ni quixi-ga fiuyiu-a ni quide
vaha faha-ga xii-o, te fiuyiu-a fid tud ni Xindecu
vaha-g4, te duca" ni quixi-ga fiuyiu-a cuéifia tau ni
Xindecu vaha-ga cuénda sd nchoo ngundecu vaha-o
nuu ndécu-ga.

10 Te na cachi tnuhu-i xii-ndo nacuda sani
ini-i. Chiu" sd ni yuhu ni ini-ndo ni nguita-ndo
quide-ndo cuid ni yaha chi cuu-xi sa vaha sa
cuu-xi-ndo6 nuu na daxinu cava-ndo. 11 Te datnd-ni
ni yuhu ni ini-ndé ni tausaha-ndo chiu»-a» te
ducarni ni yuhu ni ini-ndé daxinu cava-ndo,
te cacd® tndhd-ndé si ndécu ndihi-ndo nacuda
xito mee-ndo ndacu-ndo. 12 Te nuu nchohd ni
yuhu ni ini-ndo6 caca» tndha-ndo sa xitdé mee-ndo
ndacu-ndo fia, te cuu vahaini Ya Ndioxi, chi mee-ga
sa naha-ga nadsa ndécu-o te nduu vétu-ni ini-ga.

13 Te s§ duhd nduu tnuhu caha~-i te va cani
ini-nd6 sa yuhu cuini-i s4& nchohdé ndoho-ndo
cundecu-ndo te dava-ga-yu ngundecu vaha-yu sa

cuénda-ndo. 14 Te vitna ndécu ndee ini-ndd nacuda
ndacu-ndo chindee-ndo cue fdyiu Xini fiuhu, te

nduu fia tau ndeécu ndee ini-ndo te cue fidyiu-a»
chindee fiaha-yu xii-ndo te nuu ndeécu ndee ini-yu,
te ducan te ni nchoho fia tuu nad cumani xii-ndo te
nicué fdyiu-d" fid tid nd cumdni xii-yu. 15Te duca»
te quee ndda-xinacuda cahar-xinuu tutu Ya Ndioxi
nuu cachi-xi: “Cue fdyiu lo vai sd ni nihi i tuu ni

cluu sobra xii-yu, te cue fidyiu sacu ni nihi fia tuu ni
cumani xii-yu”, duha cachi-xi nuu tutu-ga.
Té Titu ndihi cue tée cundihi-dé

16 Te ndaca» tdhu-1 nuu Ya Ndioxi chi mee-ga ni
quide sa té Titu io fithu ini fidha-dé xii-ndo datna
fithu ini fidha-i xii-ndo. 17 Te yahu ni xahan-i xii-dé
sa quixi coto Niaha-dé xii-ndo te ni saha-dé tnuhu, te
fid diti meée-ni s duica" ni xdhan- xii-dé quixi coto
fiaha-dé xii-ndo, chi mee-dé cudii tnahi ini-dé quixi
coto Maha-dé xii-ndo.

18 Te tendaha-ndji ii» tée ndécu ndihi-o ichi Xitoh
]esucrlstu quixi- -dé ndihi té Tity, te tée quixi ndihi

té Titu-a» cau-de iin tée io vaha cahdr cue fdyiu
Xindecu ichi Xitoh0 Jesucristu cuénda-dé cuenda sa
Io vaha quide-dé chiu Xitoh6 Jesucristu cahar-dé
tnuihu-gd tnuhu s cahd" nacuda nanihi tahu-o6. 19Te
cue fidyiu Xindecu ichi Xitohd Jesucristt fid diti-ni sa
cahar vaha-yu cuenda-dé, chi tnahda ni caxi iaha-yu
xii-dé cueéndd s& cdcd cuu ndihi flaha-dé xii-ndi
chindee faha-dé tacd sa cuu-xi fdyiu ndahu, te
quide-ndi chiur-a cuendd io cuu cahnu Ya Ndioxi,
te cue fdyiu cutnuni ini-yu s nchohd ni yuhu ni
ini-nd6 quide-ndo nchaa sa vaha sa cuu-xi cue
tnaha fidyiu-ndo. 20 Te cuini-ndi s& vd caha» cuéhé
fidyiu cuénda nacuda quide-ndi ndihi s4 ngdutnaha
sa cuu-xi cue tnaha fdyiu-o, te io vai cuu-xi. 21 Chi
nducundee-ndi quidé-ndinacuda cdhar vaha Xitoho
Jesucristu cuéndé-ndi, te quide tucu-ndi nacuda
cahan vaha fidyiu sa quidé vdha-ndi.

22 Te tendaha tucu-ndi ingd tucu tée ndeécu
ndihi-o ichi Xitoh0 Jesucristu quixi-dé ndihi

cue tée UuU quixi coto fiaha xii-ndo, te tée quixi
ndihi-gliedé-a» ni cuu vai xito quide-dé nacuda
cutnuni ini-ndi s& Io nducu ndee-dé quidé-dé sa
vaha, te vitna lo-ga cuini-dé cada-dé sa vaha vitna
quixi-dé nuu ndécu-ndo, chi cutnuni ndaa ini-dé
sd cui-ndo cue fidyiu quide vaha. 23 Te cachi tnuhu-i
xii-ndo s t& Titd cud-deé i tée clndihi-i quidé-ndi
chiur XitohO Jesucristu, te tnaha-dé cuu-dé in
tée Xinu cuechi nuud-ndé cahar-dé tnuhu-ga. Te
cachi tndhu tucu-i xii-ndo cuenda cue tée UU quixi
ndihi-dé, chi cue tée-a» cuu-giiedé cue tée tendaha
cue fidyiu Xindecu ichi Xitoh6 Jesucristu quixi coto
fiaha xili-ndo. Te cue tée-a» quidé-gliedé nacuda
cachi fdyiu sa o cahnu cuu Xitoho Jesucristu. 24 Te
chi cada sa cuu ini ndisa-ndo-giiedé cuenda duca»
na cutnuni ini nchaa dava-ga fidyiu Xindecu ichi
Xitohd Jesucristd sd ndaa ndisa duca" quide-ndo, te
ducan cutnuni ini-yu sa ndad ndisa quide vdha-ndo
datnd cahdr-ndi cuéndd-ndé sa quidé vaha-ndo.

9

Cuéndd sa ngdutnaha sd cuu-xi cué Adyiu Xindecu

ichi Xitoho Jesucristu
1 Te cuénda sd ngdutnaha sa cuu-xi cue fdyiu
ndécu ichi Xitoho Jesucristu fia tuu-ga xini fiuhu-xi
cachi tnuhu-i xii-ndo nuu tutu-a nacuaa cada-ndo,
2 chi sa cutnuni ini-i sa io cuini-nd6 chindee-ndé-yu.
Te ducar-ni Io vaha cahar-i cuéndd-ndé nuu fdyiu
Xindecu ichi Xitohd Jesucristi ndécu distritu
Maceédonia, te xdha»i xil-yu sa nchohd fdyiu
Xindecu ichi Xitoho Jesucristu ndécu distritil Acdya
sa ni cuu #" cuid ducar cuini-ndé caca» tndha-ndaé

sd cuu-xi cue fdyiu ndahu ndécu ichi-gd. Te
vai cue fdyiu distritt Macédonia cuini-yu caca»
tnahd-yu sa cuu-xi cue fdyiu ndahu ndécu ichi
Xitohd Jesucristu cuénda sa ni nihi-yu tnudhu sa
nchohg o cuini-ndo duca» cada-ndo. 3 Te cuénda

sa sani ini-ndd cada-ndo xiid" tendaha-i cue tée
ndecu ndihi-o ichi Xitoho Jesucristu quixi-giiedé

nuu ndécu-ndo cuénda datuha fiaha-giiedé xii-ndo,
cuendd sa va quéé ndeéhnde-i nau fHdyiu sa ni
cdha» vaha-i cuénda-ndo, te duca" cundecu tuha
ndisa-ndo datnd sa ni cdha»-i nuu-yu. 4 Chi na
cuahar ndeéé quixi-i ndihi #i" U cue fdyiu distritu
Macedonia nuu ndécu-ndo te quini-yu sa fa tau
ndécu tdha-ndo, te cucaha» nuu-i ndud-yu sd ni
cadhd» vaha-i cuendd-ndo te nuu fNa tau ndécu
tuha-ndo, te tnaha-ndé cucaha® niud-ndo. S Te xign
nUu ni sani ini-1 sa vaha-ga codonuu cue tée ndécu
ndihi-o ichi Xitoho Jesucristu quixi coto fiaha-gliedé
xii-ndo cuendd chindee fiaha-gliedé taca sa ni sani
ini-ndo cacar tnaha-ndoé cuenda sa cindecu tiha-xi,
te cuu-xidatna i tahu sa ni quene cuu ini méé-ndo
cacdr tndha-ndo sa cuu-xi cué tnaha fayiu-ndo. Te
ducan te va y0Oo cani ini-xi quesaha-yu sa nchuhu
ni quide yica-ndi ducar ni saca» tnaha-ndo.

6 Te nchoho sa xini-nd6 sa fdyiu na chihi vai
tata te vai niﬁi-yu cuu, te cue fdyiu na chihi sacu
tatd te sacu nifi-yu ctiu. Ducar sdtnahd-xi cliu
fdyiu sacd» tndhd sa cuu-xi tnaha fAdyiu-yu. 7 Te
ii" iin-ndo caca” tnadha-ndo nacuda quene cuu ini
méé-ndo, te io vaha cuu ini-nd6 duca» cada-ndo
te va cddd-ndo cuenda-ni sd quidé yica fiaha fidyiu
xii-ndo, chi Ya Ndioxi cuu vaha ini-ga nud nchaa
fidyiu cudii ini sdca» tndhd si cud-xi cué tnaha

Ndyiu-xi. 8 Te Ya Ndidxi ndacu-ga chindee fiaha-ga
xii-ndo nacuda cundecu vaha-ndo, chi diu-ga cada
te nihi-nd6 nchaa nuu sa xini fiuhu-ndo cundecu
ndihi-ndo, te fia tud tnahi-gd na cumani xii-ndo,
te mee-ga chindee fidha-ga xii-ndo nihi-ndo io vai
cundecu ndihi-ndo cuendda duca» chindee-ndo cue
tnaha fidyiu-ndo. 9 Te nuu tutd Ya Ndidxi cachi-xi
iin xichi:

Hn fidyiu {o vai s& ni safiaha-yu xii fdyiu ndahu,

te s ni quide fayiu-a» ni cuu-xi sd vaha sa va yoo

CUnaa.

Duha cachi-xi nuu tutu-ga. 10 Te mee Ya Ndioxi
taxi-ga nchaa sa cuu tata nchaa nchoho fidyiu xitu
nandi sd xitl cuenda cuu sa cuu nchito-ndo, te
diu-ga cada te io vai sa nihi-ndo cundecu ndihi-ndo,
te duca" Io-gd vai sd vaha cada-ndo sa cuu-xi
cue tnaha fidyiu-ndo. 11 Te Y4 Ndioxi taxi-ga
vai nuu s cindécu ndihi-ndo cuenda ducar ni
yuhu ni ini-ndo vai cuafiaha-ndo sa cuu-xi tnaha
fdyiu-ndo. Te cuendd nchaa sa saca» tndha-ndo
quéher cuendd-ndi cuu xii tnaha fidyiu-ndo, te
cue fdyiu-4" Io ndacd" tahu-yu nuu Ya Ndioxi
cuenda sa duca» sacd" tnaha-ndo sa cuu-xi-yu.
12 Te sa duca" quide-ndo saca” tnaha-ndé sa cuu-xi
cue Ndyiu cuu cuendd Ya Ndioxi, te fidyiu-a» fia
tud-gd nd cumani xii-yu, te io ndacad» tdhu-yu
nuau Ya Ndioxi sd duca» quide-ndo. 13 Te fidyiu-a»
cutnuni ini-yu sd nchohd quidé-ndo sa sandaa
ndisa ini-ndé tnuhu Xitohd Jesucristu, te cuénda
xi3» te fdyiu-a» chifithu-yu Y4 Ndidxi, te cuénda
sd duca" ni yuhu ni ini-ndé sacé® tndha-ndé sa
cuu-xi-yu ndihi sa cuu-xi nchaa dava-ga fayiu, te
cachi-yu sa io cahnu cuu Ya Ndioxi. 14 Te fidyiu-4»

cahar ndihi—yu YaNdioxicuenda-ndo, teiocuuvaha
ini fidha-yu xii-ndo cuénda sd Ya Ndioxi chindée
Naha-gd xii-ndo quide-ndo sd vaha sa cuu-xi-yu
ndihi dava-ga fidyiu. 15 Te io ndacd» tadhu-6 nuu
Ya Ndioxi cuénda sa ni taxi-ga sa io vaha ndecu
ndihi-o, te ni fid cltnuni ini-6 ndsa cunduu tnuhu
cahar-6 cuenda sa vaha ni taxi-ga.

10

Té Pdblii ndécti ndihi-dé tnithu ndee ini sd cahdr-dé
tntthu Xitoho Jesucristu
1Te Xitoho Jesucristu io cahnu ini-g4, te cindahu
ini fidha-ga xii-o chindee fiaha-g4, nuu xid" yuhu
té Pablu ducam quide-1 cahda» ndahu-i nuu-ndo
nacuda cada-ndo. Te dava-ndo cachi-ndé sa yuhu
fo ndahu ini-{ oré ndécu ndihi fiaha-i xii-ndo, te
oré fid tud ndécu ndihi fiaha-i xii-ndo te io fiii
cda-i. 2 Te cdhd" ndahu-i nuu-nd6 sa cada-ndo
nacuda va cahar fi-i nuu-ndo oré quixii quixi
coto fiaha xii-ndo. Te cuini-{ s ndihi tndhu fit
ini-xi caha» ndihi-i cue fidyiu cachi sd i#n-ni cuu-i
ndihi cue fdyiu N4 tuu sandda ini tnuhu Xitohd
Jesucristi. 3 Te nchuhu cuu-ndi cue tée fiuyiu-a,
dico nducu ndee-ndi quidé-ndi nacuda ndacu-ndi
daquée tihu-ndi nchaa sa cuéhé sa duhd, dico
fid dit meée-ndi duca® ndacu-ndi quidé-ndi, 4 te
ni " sa 16 fAuyiu-a fid tut chindee faha-xi, chi
mee Ya Ndioxi chindée fiaha-g4 xii-ndi daqueée tihu
duur-ndi nchaa ndu sd cuéhé sa duhd. 5 Te xisn
ntu nihi-ndi tnihu cadhdr-ndi sadi-ndi yuhu cue
Adyiu caha" tnuhu sa fia tuu cuu vaha ini Ya Ndioxi,

fidyiu Xiquide ninu mee-xi cachi sa fia tid nandihi
tnihu-ga. Te quide-ndi s& fidyiu-4» quindaa ini-yu
tnihu Xitohd Jesucristu. ¢ Te nchuhu sa ndeéecu
tiha-ndi s daquetihu-ndi cue fdyiu id tid cuini
cada nacuda cuini Xitoho Jesucristu, dico dihna-ga
Xini fithu-xi s4 nchda nchohd fidyiu cuini cada
nacuda cuini-ga cundaa-ndo.

7Te nchoho nacuda nduu sd ndéhé-ndo te ducar
saniini-ndog, dico va dicd" cani ini-ndé cuénda-ndsi.
Chi nuu cutnuni ndad ini-ndo sa cuu-ndé cuénda
Xitohd Jesucristu, te diu-ni duca» tau-ndo cani
ini-ndé cuénda-ndi tucu. 8 Te Xitoh6 Jesucristd ni
taxi-g4 tnuhu ndee ini ndécu ndihi-ndi sa danéhé
fidhd-ndi xii-ndo nacuda cuita cuehnu nihnu-ndo
ichi-ga quihin, te fia diu sa danéhé fdha-ndi xii-ndo
nacuda cuita nihnu-ndo, te cuéi na chido-ga-i
cahar-i cada ninu-I mée-i cuendd tnuihu ndee ini
ni taxi Xitohd Jesucristd ndéct ndihi-ndi, dico va
cUcaha” nuu-i chi cahd» nda-i, 9 Te fid tau cuini-i
sa nchohd cani ini-ndo sa yﬁhli déyl‘lht’l naha-i
xii-ndo nacuda nduu tnuhu cahd-i nuu tutu-i. 10Te

dava-ndo cachi-ndo_sa ténaa ngha-i xii-ndo nuu
tutu-i, te mee-ni tnthu cahnu sa io cunuu cuu-xi,

te cachi tucu-ndo sa oré ndécu ndihi fiaha-1 xii-ndo
te Na tuu caa-i sd cuu-i i tée cliu vaha cuu dico
ini-ndg, te cachi tucu-ndo sa fia tuu tnaha ini-ndé
nacuda quide-i oré ddcuaha fiaha-i xii-ndo. 11 Te
nchohd fayiu ducar caha» cada cuénda vdha-ndo
sd datnad-ni cahar-ndi naua tutu- nd1 diu-ni ducanr
quide-ndi 0ré ndéci ndihi fiaha-ndi xii-ndo.

12 Te nchuhd, va cuu tnahi cdhar-ndi s iin-ni
cuu-ndi ndihi cue fdyiu cahd" vaha cuénda méé-xi,
chi fidyiu-a» sani ini-yu na cau sa vaha te quidé-yu

te xid" cachi-yu sa io vdha quidé-yu, te cachi-yu
sa quidé vaha-ga-yu dacuuxi tnaha fdyiu-yu, te sa
ducar cahar-yu te quidé-yu datna quidé cue Hayiu
na tau tnahf cutnuni ini-xi. 13 Te dico nchuhu Ha
tuu xid6-ndi cdha» vdha-ndi cuénda-ndi, chi caha»
vdha-ndi cuéndd-ndi dico nacuda nduu chiu® ni
taxi Ya Ndioxi caha»-ndi, chi mee-ga ni cachi-ga
ndeéé neni sda-ndi cahar-ndi tnuhu-ga, te ni sda-ndi
ndéé fud-ndé cahdr-ndi tnihu-gd. 14 Te vitna
ndécu ndihi-ndi tndhu ndee ini sa tnahd nchoho
cuu cadhd" ndihi fiaha-ndi xii-ndo, chi dihna-ga
nchiht ni quixi-ndi ni cdhan-ndi tnuhu Xitoho Je-
sucristd fiud-ndod, tnuhu sd caha» nacuaa nanihi
tahu-6. 15 Te nchuhd fa tid quide cahnu-ndi
méé-ndi cuéndd chiur quide dava-ga-giiedé que-
saha-ndi sa chii» meée-ndi ciu-xi. Te cuini-ndi sa
nchohd cuita quindaa-ga ini-ndo Xitoho Jesucristu,
te ducar te nihi-gd-ndi nacuda cada-ndi chiun-gé
nchaa dava-ga xichi nud ni cachi-gad cada-ndi
chiur-gd. 16 Chi cdhdr-ndi tndhu-gd tndhu sa
cahan nacudananihi tahd-o, te ydha-ga-ndi fiuu-ndoé
quihi*-ndi nchaa dava-g4 xichi caha~-ndi, te va
cada cahnu-ndi méé-ndi cuénd4 chiur sé sa ni quide
dava-ga-guedé.

17 Te cue fidyiu cuini cada cahnu mee-xi te va
ducar cada-yu, chi mee Xitoho Jesucristu na cada
cahnu-yu-ga. 18 Te nchaa fidyiu na cahd» vdha
Xitoh$ Jesucristi cuénda-yu, fidyiu-d» cddiu-yu
nuu-ga, te fia tau cudiu-yu nuu-ga cuénda sa cahar
vaha-yu cuénda méé-yu.

11

Cuenda té Pdblu ndihi cuendd cue tée cachi sd

cahdn tnithu Ya Ndioxi te fid ndad
1 Te cuini-i s& nchohé cada ndee ini-ndd
cunded6ho-ndo tnuhu na cahdr-i, chi cahar-i datna
cahd» cue fdyiu fd tud cutnuni ini-xi, te cuéi
ndsa-ga na cunduu tnuhu cdhar-i dico chi cada
ndee ini cundeddého-ndo. 2 Chi yUhu fo fithu ini
naha-i xii-ndo datna fiuhq ini fidhd mee Ya Ndioxi
Xii-o, te ni cdhar-i tnuhu Xitoho ]esucrlstu nuu-ndo
niu xid" ni tnahd tndhu-ndo ndihi- -ga vitna, te
sa duca" ni quide-i te cada ini-ndo sa yuhu cuu-1
datnd i tée Xica ndahu te nchoho cau-ndo datna
iin Xichi cuéchi, te Xitoho ]esucristli cuu-ga datna
#in tée tndndaha ndihi Xichi cuéchi-a». Te duca" cada
ini-ndo chi na saa nduu te yuhu na cani cuenda
ndha-i xii-ndo nuu Xitoho Jesucristy, te cuu-ndo
fdyiu vd cundecu tnahi-gd cuéchi-xi. 3 Te yuhu-i
sd sacuihnad dandahu naha-xi xii-ndo va cani-ga
ini-ndé canchict» nihnu-ndo ni yuhu ni ini-ndé ichi
Xitohd Jesucristu datnd nchicd» nihnu-ndo vitna.
Te yuhu-i n4 yadha-ndo datna ni yéha t4 Eva, chi
sacuihnd niI nduu-xi c66 ni dandahu naha-xi xii-xi,
chi sacuihna-ar io vaha ni xito-xi nacuda ni quide-xi
ni ddndahu-xi ta Eva-an. 4 Te nchohd, quidé ndée
ini-ndé sacundeddého-ndo nchaa tnuhu caha» cue
tée caha" ingd nuu tnuhu cuénda Jésus tnuhu sa
fa tud danehé Adhd-ndi xii-ndo, te quide ndee
tucu ini-nd6 nded6ho-ndo danehé fnaha-giedé
xii-ndo cuéndéd ingé espiritu, te fia dit cuénda
Espiriti Ya Ndioxi sa nI ngundecu ndihi-ndo
danehé fdha-giedé xii-ndo, te quide ndee tucu
ini-ndd ndédého-ndo danehé fiaha-giedé xii-ndo

inga nuu tnithu sa cachi-giiedé cahdr nacuda nanihi
tahui-ndé, te fid did nacuda ndlu tntihu s ni sandaa
ini-ndo6 cuendd nanihi tahu-ndé cahar-giedé. 5 Te
cue tée duca» cahdr-a cachi-giedé sa Ya Ndioxi
ni tendaha faha-gd xii-gliedé xicd cuu-gliedé
cahar-guedé tnuhu-ga te io cunuu-guedé, dico na
ndaa sa cahar-giedé tnuhu-gd. Te yuhu cutnuni
ini-i sa cue tée-an fia tau cunuu-giledé datna cunuu
yuhu. 6 Te cuéi fid tuu cahar-i datnd cahdr cue tée io
véha saa diqui-xi dico fo vaha cltnuni ini-{ cuéndé
nchaa sa dacuaha-i, te yuhud sa quide-i nacuaa
cutnuni ini-nddé sa io vaha cutnuni ini-i nacuaa
nduu nchaa tnuhu cahan-i.

7Te cudana te sani ini-ndé sa yuhu fia tau ni
quide vaha-i sa ni quide-i méeé-i datna i» tée io
ndahu ini-xi, chi fid tuu ni xica"-i yahu-i nuu-ndé
cuendd sa ni cahar-i tnuhu Ya Ndioxi tnihu sa caha»
nacuda nanihi tahu-6 nuu-ndé. 8 Te ni queher-i
dihu» nitaxi dava-ga cue fiayiu ndécuichi Xitohd Je-
sucristuy, te dihu»-a» ni dandénuhu-i ni saa»-i nchaa
sa ni xini fiuhu-i cdtnaha ni cdha i tnuhu Xitohd
Jesucristu nuud-ndo. ° Te cutnaha ni xindecu ndihi
Naha-1 xii-ndo te d&ma ni X6o cumani sa xini fiuhu-i,
te fid tid na ni xicd"{ nuu ni #i"~ndo. Chi cue
Ndyiu Xindecu ichi Xitoho Jesucristu ndécu distritu
Macedonid ni quixi-yu ni taxi-yu sa cumani xii-i,
te fid tuu tnahi ni dasatu ini fidha-i xii-ndo cacar-i
nuu-ndo nlu na cuu sa xini fithu-i, te diu-ni ducan»
cada-i. 10 Te diu-ni duha caha" véha-i cuénda-i te
ni #” cue Adyiu distritd Acdya va nihi-yu tnuhu
cufidhd-yu xii-i cuénda cadi-yu yuhu-i. Te mee
Xitohd Jesucristd ndha-ga sa ndaa caha~-i datna
cahd» ndaa méé-ga. 11 Te cudana te sani ini-ndé

sd sa duhda cahar-i te fid tuu cuu ini fdha-i xii-ndo,
dico ndha chimee Yda Ndioxi naha-ga s yuhu io ctiu
ini fidha-1 xii-ndo.

12 Te nacuda-ni ta quide-i véxi te diu-ni duca»
cada-i cuenda sa cueé tée cuini cada ninu mee-xi
cachi sa #rni cuu ndihi faha-gledé xii-i va
nihi-gliedé tnuhu cahar-giiedé cachi-gliedé sa
iin-ni chiun quide ndihi fiaha-giiedé xii-i. 13 Te cue
tée-an cachi-guedé sa Ya Ndioxi ni tendaha fiaha-ga
Xii-glledé Xicd cuu-gledé cahdar-giedé tnuhu-ga
dico fa ndad, chi mee-ni dandahu-giedé fAdyiu
ndihi tnuhu cahar-giedé, te quide-gliedé datna
quidé cué tée caha» tnuhu Xitohd Jesucristu dico
N4 ndaa sd cuu-giedé cue tée caha» tnuhu-ga.
14 Te va cufithu-o sa ducd" quide cue tée-an,
chi mee sacuthnd quidé-xi sa cuu-xi datna "
espiriti Xinu cuéchi nuu Io vdha caa ndecu Ya
Ndioxi dico fid ndaa sa xinu cuechi-xi xia». 15 Te
Xign va cufithu-o sd cué tée xXinu cuechi nuu-xi
quide-gliedé sd cuu-gliedé cue tée quide vaha chi
Na ndaa sd quidé vaha-gliiedé chi dandahu-gledé
Ndyiu. Te nacuda nduu nchaa sa quideé-giedé te
duca® nachahu-giiedé nuu Ya Ndioxi.

_Té Pdblu io ndoho-dé cuénda sa cuu-deé tée cahar
tnuthu Xitoho Jesucristu

16 Te yuhu cahd» tucu-i dého-ndo sa va cani
Ini-ndo6 sa yuhu cau-i #n tée cahdn lucu cahar duha,
te niu dava-ndo duca® sani ini-ndo dico chi cada
ndeée ini cundedoho-ndo tnuhu na cahar-i cuenda
duca” tnaha-i cada ninu-i mée-i. 17 Te vitna na
cahar-i datnd cahar i» tée Na tuu cutnuni ini-xi,
chi tnuhu cahar-i fid tay ##°-ni cuu-xi ndihi tnihu
Xitohd Jesucristu, chi vitna cdha»-i nacuda cada

ninu-i mée-i. 18 Te fo cuéhé fAdyiu quide ninu
mee-xi cuéndd nchaa sa 16 fiuyiu-a te xia» nuu
tnahd-i_cuini-i cada ninu-f mée-i. 19 Chi cutnuni
sa nchohd quidé ndée ini-ndd sacundeddho-ndo
nchaa tnuihu cahdr cue tée cahdr» lucud caha» duha, te
duca* quide ndee ini-nd6 sacunded6ho-ndo tnuhu
cahar-gliedé chi cachi-ndé sd io tiha-ndo. 20 Te
nchohd, quide ndee ini-ndo tnii-ndo nchaa tnihu
cahd» cue tée quide yica fiaha xii-ndo sd cunu
cuechi-ndo nuu-guedé, te xicd»-giedé nandi sa
Xicar-gliedé nuu-ndo, te taxi tnuni fdha-giedé
Xii-ndo, te quide-giiedé sd io cunuu-giedé ndécu
ndihi fiaha-gliedé xii-ndo, te caniha-giiedé xii-ndo,
te cuéi nchaa xia» quidé fiaha-giiedé xii-ndo dico
quide ndee-ni ini-ndé. 21 Te nchoho cachi-ndé sa
cuu-ndi cue tée fid tuu ni cliyii cada néndi sa cada,
te ndda chi fia tut #»-ni cuu-ndi ndihi cue tée ducar
Xiquide.

Dico nuu cue tée-an clyii-gliedé quidé ninu-giiedé
méé-giiedd, te tnaha-i cuyii-i duca» cada-i. Te sa
duhd cahar-i te cahar- datna ii» tée fid tuU cutnuni
ini-xi. 22 Te nuu quide cahnu-gliiedé méé-giiedé
cuéndd sa cahanr-giedé tnuhu hebrey, te yuhu tucu
diu-ni tée cahd~ tnuhu hebreu cuu-i, adi quide
cahnu-giiedé méé-giiedé cuendd sa cuu-giedé cue
tée israél, te yuhu tucu tnaha-i cuu-i tée is-
raeél, adi quide cahnu-giedé meéé-giiedé cuénda sa
cuu-gliedé fiani tnaha ndii Abrahdm, te tnaha yihu
cul- fiani tndhd ndii Abrahdm tucu. 23 Adi quide
cahnu-giiedé méé-gliiedé cuenda sa sani ini-giiedé
sd ditl niu Xitohd Jesucristd Xinu cuéchi-giiedé,
dico yuhu io-ga xinu cuéchi ndisa-i nuu-ga. Te sa

duha quide cahnu-i mée-i te cahar-i datnd i~ tée
fid tau cutnuni ini-xi, te yuhu cuu-i i tée io-ga
quidé chiu-ga dacuuxi cue tée-an, te vai xito ni cuu
caniha fdyiu xii-i, te vai xito ni cuu chihi fiaha-yu
vecaa xii-1, te vai xito ni cuu cacu cacu cahni faha
fdyiu xii-i. 24 Te cue fdyiu israél ni caniha-yu xii-i
uhur xito, te ndi tnahad " i xito ni caniha-yu ni
daquée-yu 6c6 sahu" cumi fiii sata-i. 25 Te uni xito
ni caniha tucu fdyiu xii-I ndihi carruti, te i#" Xito
ni sdha yuu fiaha-yu xii-i, te ni cuu uni xito quée
naa barcu xiti ndute oré sacthur-i, te i» xito io
ni ndoho-i ni Xindecu-i éi* nduu #" nid nuu ndute
lamar. 26 Te io titni xichi ni cuu Xica cuu-i, te dava
xichini cdcu cuido naha ndute fuhu xii-i, te dava xi-
chi ni cacu duhu fiaduhu nchaa ndachiun-i, te dava
xichi ni cacu cada fiaha cué fidyiu cuu ndi mee-i ii»
s cada naha-yu xii-i, te diu-ni duca» ni cacu cada
fiaha tucu cue fdyiu fid tuu clu ndi mee-i " sa cada
fidhd-yu xii-i ni ctiy, te cui xiti fiut te cui xiti yucu
cacu cacu cada hiaha fidyiu Xii-1i" s& caddad faha-yu, te
diu-ni duca* cacu cacu quini-i tnindoho oré fivhu-1
barcu cudha» nuu ndute lamar. Te cue fdyiu cachi
sd ndécu ichi Xitoho Jesucristu te fia ndaa cacu cacu
cada flaha-yu xii-i #i» sa cadd fiaha-yu. 27 Te io
ndoho-1 cuenda chiu» quide-i chi io xau-i, te ni cuu
vai xito fia tau xidi-i, te titni xito ni cuu xihi vihi-i
docd, te titni xito ni cuu yichi-i ndute, te titni xito
ni cuu fia tuu tnahi né xéxi-i cuénda chiur quide-i,
te titni xito ni cuu ndoho-i s4 vixin, te titni xito ni
cuu na tuu nihi-i d66 cuihnu-i.

28 Te fid diu-ni xid» chi #» nduu ii» nduu fo sani
ini-i cuénda nchaa fidyiu ndecu ichi Xitoho Jesu-
cristu xindecu nchaa xichi. 29 Te ndéda-ni caa fidyiu

N4 tuu nihi ndéé cundecu ichi Xitoho Jesucristu, te
o cundahu ini-i chi sanuu s tnaha-i fa tau nihi
ndée-i cundecu-iichi-ga sa duca" quidé-yu. Te ntiu
iin fidyiu quidé-yu s i nchoh6 fidyiu ndécu ichi
Xitoh6 Jesucristu quidé-ndo in sa fia tud tav-ndo
cada-ndo te va cuu vaha ini-i chi cudéeni. 30 Te
NnUu Xini Auhu-xi sd cada cahnu-i mée-i, te cuu ducan
cada-1 te cdha»-1 mee-ni cuénda nchaa sa quidé
nacuda fid tau nihi ndéé yiqui cufiu-i. 31 Te Dutd
Ndioxi Yaa cuu Tata XitohO Jesucristu nadha-ga
sd yuhu cahd" ndda-i nuu-ndo, te diu-ga tau-ga
cachi-6 sa Io cahnu cuu-ga ni caa ni quihin, 32 Te
cutnaha ni xindecu-i iud Damascu te tée cuu gob-
iernu tée cindihi tée yindaha fidyiu nani Aretds ni
taxi ndecu-dé cue tée ni xindedi yuyehe sa fiuhu
dOco fiuu cueénda oré quee-i te tnii fiaha-giledé xii-1
ni ctu. 33 Dico yihu ni quée-i i xiti tidihi, te cue
Ndyiu cundihi fiaha xii-i ni quefiuhu fiaha-yu ndaa
ventana nchii yiqui naha sa fiuthu doco fiuu-av,
te duca» te ni cacu-I ia tuu ni ndacu-giedé tnii
Naha-guedeé xii-i.

12
Té Pdblu cahdr-dé sd lo vii caa sd ni danéhé nuu

Aidhd XitohO Jesucristu xii-dé
1 Te fd tau ndéé nandihi-xi s& caha" vaha-o
cuenda méé-o, dico vitna xXini Nuhu-xi duca» cada-i
chi cdhar-i nacuda ni quide fiaha Xitoho Jesucristu
Xii-1, chini quide-ga sa ni cutnuni ini-i nacuaa nduu
tnuhu-ga, te vai nuu sa ni danéhé nuu Haha-ga
xii-I. 2 Te yuhu Xini-{ #i» tée sanddd ini fiaha xii
Xitohd Jesucristy, te sa ni cuu Uxicumi cuid sa tée-a»

ni saa-dé ndéé andiu cuu uni, te a tuu Xini-i te
nuu ndihi yiqui cufiu-dé ni saa-dé adi nahd, chi
iindii dif-ni Ya Ndioxi nahd-ga te niu nasa caa-dé
ni saa-dé. 3 Te yuhu caha» ndda-i cuenda tée-an,
dico datnd ni cachi-i sa fia tau Xini-i te ndu ndihi
yiqui cufiu-dé ni saa-dé andiu adi dha, chi mee
Ya Ndioxi ndha-ga te nuu ndsa caa-dé ni saa-de.
4 Te tée-a" ni saa-dé iin xichi nuu o vaha caa andiu,
te yacd" ni xinded6ho-dé tnihu mee-ni sa cuu-xi
cueénda méé-dé, te tnihu-a» va cuu tnahi cahar-dé
nuu ni i” Ndyiu. 5 Te yuhu quidé ninu-i tée-a», dico
mee-i fid tqu caha» vaha-i cuenda-i cuendad cada
ninu-i mée-i, chi caha»-ni mee-ni cuenda nchaa sa
quidé nacuda fid tau nihi ndéé yiqui cufiv-i. 6 Te
nuu dico yuahu cuini-i te cuu caha» vaha-1 cuénda-i
cuenda cada ninu-i mée-i, te niiu duca» na cahar-i
te ia tUU cuu-xi #i* tnihu nefiud cahar-i, chi cuu-xi
ii" sa cahd» ndaa-i te niu na caha»i. Dico va
ducar cada-i chi cuini-i s nchohé cada cuenda-ndoé
nacuda nduu tnuhu cahar-i ndihi nacuda quide-i, te
duca” mee-ndo cahd»-ndod te ndu na tée cuu-i, te
fia diu sa yuhu cdha» vaha-1 cuéndd mée-i cuenda
nchohé cachi-ndé sa io cunuu-i.

7Te sa ni danehé nuud faha Xitohd Jesucristu xii-i
cuu-xi sa xido io vaha, te cuénda sa va cada cahnu-i
mée-1 nlu xid» Xitoho Jesucristu ni quide-ga duha
ndoho yiqui cufiu-i vitna. Te sa duca» quide fiaha-ga
xii-{ te xign Saculhna ni nihi-xi ichi cahnu dandoho

Naha-xi xii-i. 8 Te ni cuu uni xito caha» ndahu-i nuu
Xitoho Jesucristu sd na cada-ga nacuda va ndoho-ga

yiqui cufiu-1. 9 Dico mee-ga cachi-gda xii-i: “Yuhu io
cundahu ini fidha-i xii-n chindee fiaha-i, te fid tau na
Cumani xii-n, te cutnuni sa lo-ga chindee-1 cue fidyiu
Na tuu nihi ndéé cundecu”, duha ni cachi-ga xii-i.

Te Xi3" nttu yuht fo cudi ini-i s4 fia tid nihi ndée-i
ndécu-i, chi diu cuénda xia» Xitoho Jesucristu fia
tuu dafia nihnu fiaha-gd xii-i chindée fiaha-gd. 10 Te
Xig® niu cudii jni-i s4 dihd fd tdu nihi ndée-i
ndécu-i, te cudii tucu ini-i cuenda nchaa tnuhu
cuéhé tnuhu duha caha» fdyiu cuénda-i, te cudi
ini-i cuéndd nchaa sa ndoého-i, te cudii tucu ini-i
cuéndd sa quidé fidha fidyiu xii-i, te cudi tucu ini-i
cuenda nchaa dava-ga sa nddoho-i cuenda Xitohd
Jesucristu. Te oOré fid tuu nihi ndée-i te Xitoho
Jesucristu chindee fiaha-ga xii-i nihi ndée-i.
Té Pablu io sani ini-dé cuénda cue fidyiu Xindecu
ichi XitohO Jesucristu ndécu fiut Corintt
11 Te cuu-i datnd " tée fd taU cutnuni ini-xi
sa duha cahd~ vaha-1 cuénda-i, te duca» quide-1
chi mee-ndo quide-ndo sd duca» cahar-i, dico
mee-ndo tau-ndo cahd" vadha-ndo cuénda-i ni
cuu. Te dava cue tée o quide cahnu-giiedé
méé-giiedé, te cachi-gliedé sd Xitohd Jesucristu
ni tduchiur-ga sa cahar-gliedé tnuhu-g4, dico yuhu
cunuu-ga-1 dacuuxi cue tée-a cuéi fia tuu védana
na cau-i ndécu-i fiuyiv-a. 12 Te cutnahd ni xindecu
ndihi faha-I xii-ndo Io ni quide cahnu ini-i nandi
sd ni yaha-i ni quide-i chiu® Xitohd Jesucristu
sa cuu-xi-ndd. Te ni chindee fidha-ga xii-i ni
quide-{ titni niu sd v ydo tnahi ndacu cada te ni
cufithu-ndo, te sa duca» ni chindee fiaha-ga xii-1
ni cutnuni ini-ndé sa yuhu cau ndisa-1 " tée ni
cachi Xitoho Jesucristu sa cahd»-i tnihu-ga. 13 Te
yuhu #in-ni quide ndihi fiaha-i xii-ndo ndihi nchaa
dava-ga cue fdyiu ndecu ichi Xitoho Jesucristu, te
dico-ni sa yuhu fid tuu ni cuini-i taxi-ndo sa xini

fithu-i datna ni quide-i dava-ga-yu. Te niu fia tuu
ni quide vaha-i sd duca» ni quide-i fid tuu ni cuini-i
chindee naha-ndo te chi cada cahnu ini fidha xii-i.

14 Te vitna sa ndecu tudha-i sa quixi-i nuau
ndécu-ndo, te sa quixi coto faha tucu-i xii-ndo
Clu-xXi Xito cuu uni sa quixi-i, te cuini-i sa va
dandihi-ndo6 ini-ndé nducu-ndo sa taxi-ndé clu
xii-1, chi na diu xia» ndeé ini-i chi mee-ndo ndéé
ini-1 quixi-i. Te duha cahdar-i chi nchoho xini-ndo
Sd cué tée cuu tatd sanaha-giedé sd cuu-xi cué
déhe-giiedé te fid dit cué déhe-giiedé safiaha-gliedd
sd cuu-xi mee-gliedé. 15 Te yuhu {o vdha cuu ini-i
dandofiuhu-i s ndéci ndihi-i nacuda ndacu-i
chindee fiaha-i xii-ndo cundecu vaha-ndo sa cuu-xi
Y3 Ndioxi chi fo cudii ini-i, te cuéi na cuu- sa
cuenda-ndo, chi io cuu ini faha-i xii- -ndo, te sa
duca» cuu ini fidha-i xii-ndo, te sanuu sa nchoho fia
tau cuu ini Ndha cavihi-ndo xii-1.

16 Te naha-ndo $& fia tuu ni dandihu-i ini-nddé na
taxi-ndo cuu xii-i, dico dava- ndo cachi-ndé sa io
vaha ni xito-1 nacuda ni quide-i nacuda ni dandahu
fidha-1 xii-ndo. 17 Te chi cahd~ te nuiu yuhu ni
dandahu faha-i xii-ndo ndihi cue tée ni tendaha-i
ni quixi coto fiaha xii- ndo 18 Te ni caha" ndahu-i
nuu té Titu ndihi nUd ingé tucu tée ndécu ndihi-o
ichi Xitoho Jesucristu ni quixi coto faha-gliedé
xii-ndo. Te nchoho cutnuni ini-ndo sa té Titu na
tau ni dandahu fidha-deé xii-ndo, te duca» chi i»-ni
sani ini-ndi te #*-ni quide-ndi.

19Te cudana te sani ini-ndo sd sa duhd cahar- ndi
te tAunihnu-ndi méé-ndi, dico fia diu duca" quee-xi
tntihu cahd»ndi, chi cahd~ndi nacuda tad-xi
cadhar-ndi chi ndécu ndihi-ndi Xitohé Jesucristu,

te mee Ya Ndioxi ndhd ndaa-ga nacuaa nduu tnuhu
cahdr-ndi, te nchaa sd caha~ndi cid-xi cuénda
nchohd cue fidyiu io ciu ini-ndji, te cdhdr-ndinacuda
cundecu vadha-ndo ichi Xitoho Jesucristu. 20 Te io
sani ini-I cuénda-ndo chi na cuahdr te oré quixi-i
quixi coto faha-1 xii-ndo, te fid tuu quide-ndo
nacuda cuu vaha ini-i, te sa ducdr te yuhu cahanr-i
Nnacuda va cuu vaha ini-ndo, te ducan io sani ini-i
cuenda-ndo chi na cuahdr oré quexio-i te naa-ndo,
adi ndecu-ndo ichi cuédu ini, adi cudéér nuu
tnahd-ndo, adi id tuu cuu ii"nuu-ndo ndecu-ndo,
adi cdhd» cuehé-ndd cuéndd tnaha fHdayiu-ndo
nuu chitd nuu tacd, adi sathuhu tnaha-ndo, adi
quide cahnu-ndo mee-ndo, adi quide dusa» dého
tnaha-ndo. 21 Te io sani ini-i cuéndad-ndé chi na
cuahar oré quixi-i, te Ya Ndioxi cada-ga te cucaha»
nuu-i sa cuénda-nda, te fo ndihd ini-i cuénda-ndo
te nuu vata dana-ga-ndo nchaa sa cuehé sa duha ni
ngiita-ndo quide-ndo ndéé sanduu, te vai-ndo ni
ngiiita-ndo duca" quide-ndo, chi ndécu-ndo ichi di
ini te nandi-ga nchaa sa cuehé sa duha quide-ndo,
te duca Io ndihu ini-i te nuu vata dafia-gd-ndo
nchaa xian.

13
Tntthu ndéé nuu ni ndihi-nd
1 Te s4 quixi-i vitna nud ndécui-ndo cuu-xi xito
cuu Uni sa quixi coto Naha-i xii-ndo. Te cachi tnuhu-1
xii-ndo sa oré cunddaa cuéchi-ndo te canehe nuu uu
adi uni Ndyiu cdha» ndda nacuda nduu cuéchi-ndo.
2 Te yuhu sa ni cdhd~-i doho-ndo cutnahd ni
quixi-I ni quixi coto fiaha-I Xii-ndo Xito cuu ud,
te diu-ni duca" caha» tucu-i dého-ndo vitna vata

quixi tucu-ga-i quixi coto fiaha-i xii-ndo. Te nchohd
Adyiu ni cunduu ni ngiiita quide nchaa sa cuéehé sa
duha, tenaa fidha-i xii-ndo oré quexio-i te ntu vata
dafa-ga-nd6é nchaa sa cuehé sa duha quide-ndo
te tnaha nchaa dava-ga-ndo ténad fiaha-1 xii-ndo.
3 Te nchohd cuini-ndé quini-ndé nuiu ndaa sa
quidé-i nuu Xitoho Jesucristu cahar-i yuhu-ga, dico
dava-a» cutnuni nddd ini-ndo. Te Xitohd Jesucristu
quidé-ga nacuda cutnuni ini-ndo sa Io cahnu cuu-ga
te i tuu quide-gd datnd quidé in fidyiu fid tau nihi
ndéé cundecu. 4 Te Xitohd Jesucristu ni ndoho-ga
datnd i fidyiu 4 tau nihi ndéé cundecu, chi ni
sahni faha-giiedé xii-g4 nuu curuxi dico mee Ya
Ndioxi ni quide-ga ni nihi ndéé Xitohd Jesucristu
ni ndoto-ga ndécu-ga vitna, te tnahd nchuhu tucu
ducar yaha-ndi fid tau nihi ndéé-ndi cundecu-ndi,
dico mee Ya Ndioxi chindée fiaha-gd xii-ndi nihi
ndéé-ndi ndéci-ndi cuéndd sd ndécu ndihi-ndi
Xitoho Jesucristy, te xid» nliu ndacu-ndi quidé-ndi
nacuda tau-xi cunduu sa cuu-xi-ndo.

5> Te chi cddd cuéndd vdha te nuu ndisa sa
sandda ini-nd6 tnuhu XitohO Jesucristu, te nuu
ndad sa ndécu-ndo ichi-ga te cutnuni ini-ndo sa
ndécu-ndé ndihi-gd. 6 Te cuini-ndi sd nchoho
cutnuni nddd ini-nd6é s nchuhu ndéct ndihi
ndisa-ndi Xitoh6 Jesucristd. 7 Te nchuhu caha»
ndihi-ndi Y4 Ndioxi cuéndd-ndé cuéndd sa va
cada-nda ni i sa cuéhé sa duh4, te va cani ini-ndo
sd sa ducd" caha" ndihi-ndi-gd cuénda-ndé, te
cuini-ndi sd nchohg cutnuni ini-ndé sd nchiha
io ndecu yifiuhu-ndi nuu-ga, te fidha chi caha»
ndihi-ndi-ga cuéndd-ndé chi cuini-ndi sd nchohd

cada vdha-ndo cundecu-ndo cuéi sani ini-ndd sa
nchihu cuu-ndi cue tée fid tid ndécu ymuhu
nau-gad. 8 Te nchuhi mee-ni cahd" vaha-ndi
cuéndd tnuhu ndaa tnuhu Ya Ndioxi, te fia tau
cahdr-ndi i tnihu sd fid tud tau-xi cahar-ndi
cuéndd tnuhu-d». 9 Te cudii ini-ndi sa fia tad-ga
xini fithu-xi cada-ndi nacuda nihi ndéé-ndi tenaa
ndha-ndi xii-ndo cahar-ndi dého-ndo, chi nchoho
sa ni nihi ndéé-ndo ndécu-ndo ichi-ga. Te nchuhu
caha» ndihindi Ya Ndioxi cuénda-ndd cuéndéd sa
nchohd cunddd-ndé cundecu-ndo fia tuu-ga na
cumdani-ndé nuu-gd. 10 Te xii» nlu duha nduu
nchaa tnuhu tée-I nuu tutu-a daquixi-i ndaha-ndo
vitna fia tiu ndecu ndihi faha-1 Xii-ndo, cuenda sa
oré na cundecu ndihi faha-i xii-ndo te va io nihi
cdha"-1 doho-ndo nacuaa nduu tnuhu ndee ini ni
taxi Xitoho ]esucristl'l ndécu ndihi-1, chi ni taxi-ga
tnuhu ndee 1ni Xii-i nacuaa canu ichi fiaha-i xii-ndo
cuita cuehnu nihnu-ndo ichi-ga quihin te fia diu
cuendd sa canuichi fiaha-i Xii-ndo cuita nihnu-ndo.

11 Te vitna nchaa nchoh6 fidyiu ndécu ndihi-ndi
ichi Xitoho Jesucristu io quide ndee ini fidha-ndi
xii-ndo, te 1o chi ndudci nacuda cada-ndo
cunddd-ndé nuu Ya Ndioxi cuénda sa fia tau
tnahi-ga nd cumani-ndé nuu-ga, te ndee ndée cada
ini-ndé cundecu-ndo, te chi ctu #*nuu cundecu
ndihi tnaha, te ducan te Ya Ndioxi cundecu ndihi
fiaha-gd xii-ndo chi io cuu ini Naha-ga xii-o, te
diu-gd quidé-ga io vaha cuu ini-6 ndeécu-o. 12 Te
ndihi tnthu yifiuhu chi cdda ndeée ini tndha. 13 Te
nchaa fidyiu cuu cuendda Ya Ndioxi ndécu iha quide
ndee ini fidha-yu xii-ndo.

14 Te Xicdr tdhd-ndi nud Xitoh6 Jesucristd sd fo na

chindee chituu fiaha-ga xii-ndo. Te mee Ya Ndioxi
na cada-ga nacuda cutnuni ini-ndd sa lo cuu ini
naha-ga xii-ndo, te Espiritu-ga cundee cuu cahnu
ini-ndo cundecu-ndo. Te duca” na cunduu. Te io chi
cada ndee ini-nd vitna.

